. Pernyataan misi

Untuk menggalakkan dan
mengekalkan pasaran sekuriti
dan niaga hadapan yang adil,
cekap, terjamin dan telus, serta
untuk membantu pembangunan
teratur bagi pasaran modal yang
inovatif dan berdaya saing.

PERUTUSAN PENGERUSI

Tahun 2007 merupakan tahun yang mencabar bagi
pasaran kewangan dunia. Kebimbangan terhadap kualiti
kredit dalam pasaran gadai janji subprima dengan pantas
bertukar kepada penilaian semula risiko borong merentasi
pasaran kewangan. Pergolakan yang timbul dalam pasaran
kredit dan wang, apabila pelabur berpaling untuk melabur
dalam aset yang lebih selamat, telah memberi kesan kepada
kelas aset lain dan untuk membolehkan berlakunya
kemudahubahan pasaran ekuiti yang sudah hampir satu
dekad tidak berlaku. Namun, di sebalik kebimbangan ini,
pasaran modal Malaysia meningkat mencecah paras baru.
Pasaran saham Malaysia mengatasi kebanyakan saingan
serantaunya dari segi prestasi harga, dan mengalami
peningkatan ketara dalam kecairan, disokong oleh dagangan
yang adil dan teratur. Pasaran niaga hadapan juga
mencatatkan perolehan yang besar dan semakin kukuh.
Pasaran bon, yang kini merupakan pasaran keempat terbesar
di Asia, menyaksikan penerbitan dan kelulusan kertas mata
wang ringgit dan mata wang asing yang tinggi.
Perkembangan ini menggalakkan lagi pertumbuhan dalam
industri unit amanah, dan inovasi mantap yang merangkumi
produk berstruktur dan dana dagangan bursa. Sementara
itu, pasaran modal Islam Malaysia terus mengukuh dari segi

saiz dan kepelbagaian produk.

Kebingkasan dan pertumbuhan pasaran yang berterusan
mencerminkan asas kukuh yang sudah bertahun-tahun
dibina. Ini penting bagi memupuk keyakinan terhadap
pasaran, dan saya menghargai pengiktirafan yang jelas
terhadap kekukuhan pasaran oleh pelbagai organisasi
antarabangsa sepanjang tahun ini. Dalam laporan Doing
Business 2007, Bank Dunia telah meletakkan Malaysia di
tangga keempat tertinggi di dunia dari segi kualiti
perlindungan pelabur; Asia Pacific Group pula meletakkan

kita di tangga kelima di dunia bagi pematuhan piawaian

Perutusan Pengerusi | iii |

Pasukan Petugas Tindakan Kewangan berhubung dengan
pengubahan wang haram dan anti pembiayaan keganasan;
dan Malaysia diberikan penilaian terbaik bagi penzahiran
dan ketelusan piawaian perakaunan dalam Report on the
Observance of Standards and Codes oleh Bank Dunia. Daya
saing antarabangsa pasaran kita terus diiktiraf dalam
tinjauan oleh PriceWaterhouseCooper, yang meletakkan
Malaysia sebagai mempunyai nilai urus niaga M&A yang
diumumkan ketiga terbesar di Asia Pasifik selain Jepun
(RM120 bilion) selepas China dan India, dua ekonomi yang

jauh lebih besar berbanding dengan saiz ekonomi kita.

Dalam 2007, kami bekerja keras untuk memperkukuh
kekuatan ini dengan berpandukan wawasan yang jelas
yang ditetapkan dalam Pelan Induk Pasaran Modal: kami
terus menyemak dan meningkatkan kerangka kerja
pengawalseliaan yang di bawahnya kami bekerja dan pasaran
beroperasi; kami menambah baik keupayaan dan kapasiti
kami dalam pengawasan, pemantauan dan penguatkuasaan
yang berkesan; dan kami terus-menerus memperkenalkan
inisiatif untuk meningkatkan kecekapan dan daya saing

pasaran modal Malaysia.

Pengawalseliaan yang Lebih Ketat

Dalam tahun lalu, kami memperkenalkan perubahan penting
kepada kerangka kerja pengawalseliaan yang disasarkan
kepada konstituen penting dalam pasaran modal.
Pencapaian yang utama ialah Akta Pasaran Modal dan
Perkhidmatan 2007. Akta ini memperkemas peraturan
sekuriti, memperkenalkan sistem perlesenan tunggal,
memudahcarakan penubuhan organisasi kawal seliaan
sendiri, serta mengukuhkan perlindungan pelabur. Kami

turut menyemak dan mengemas kini Kod Tadbir Urus

Korporar Malaysia untuk mengukuhkan peranan pengarah

bebas secara amnya dan jawatankuasa audit khususnya.

Kod tersebut kini menghendaki semua PLC melaksanakan
audit dalamannya sendiri. Arahan pelaporan bagi juruaudit
dalaman jelas mempertanggungjawabkan lembaga pengarah
untuk memastikan keberkesanan proses audit dalaman.
Jawatankuasa audit turut diperkukuh: ahlinya mestilah
bukan eksekutif dan majoritinya mestilah bebas; mereka
mestilah celik kewangan dan salah seorang mesti merupakan
akauntan yang berkelayakan — secara berterusan menjadi
penghubung antara pengerusi syarikat, ketua pengawai
eksekutif, ketua pegawai kewangan, ketua audit dalaman dan
juruaudit luaran. Kami juga turut memulakan penubuhan
sebuah lembaga pengawasan perakaunan, yang disasarkan
kepada profesion perakaunan, untuk meningkatkan
kepentingan peranan juruaudit dan kualiti audit dalam
mengesahkan dan memberikan kredibiliti terhadap penyata

kewangan yang disediakan dan disahkan oleh syarikat.

Menangani Penyalahgunaan Pasaran dan Salah
Laku Korporat

Kami meluaskan skop pengawasan kewangan dan korporat
kami, serta rangkuman tindakan yang kami ambil terhadap
salah laku. Ini mencakupi daripada mengarah syarikat
menyatakan dan menerbitkan semula akaun dan
menggantung perkhidmatan juruaudit hinggalah
mendakwa pegawai syarikat. Kami juga mengembangkan
pendekatan berasaskan prinsip ke dalam bidang
pengawalseliaan. Ini memberikan kefleksibelan kepada
pengantara untuk membuat pembaharuan dan bersaing
tanpa dihalang oleh kos pengawalseliaan yang tidak perlu.
Pada masa yang sama, para pengantara lebih diawasi dan
menjadikan mereka lebih bertanggungjawab terhadap

tindak-tanduk masing-masing.

Kami mengambil pendekatan pencegahan untuk memupuk
budaya pematuhan yang teguh dalam industri. Untuk ini,
kami terlibat, secara aktif, dengan para pengarah, pengurusan
kanan dan persatuan industri untuk memastikan keperluan
dan tanggungjawab pengawaseliaan diguna pakai dengan
berkesan. Kami menambah baik program pemeriksaan
kami dengan menggunakan penilaian berasaskan risiko
berhubung dengan bidang tematik dan berisiko tinggi untuk

mencegah salah laku pasaran yang berkemungkinan berlaku.

Dalam tahun ini, kami turut meningkatkan penilaian
penyeliaan kami ke atas peserta pasaran dengan
melaksanakan satu siri semakan ketekunan, pemeriksaan
mengejut, dan pemeriksaan rutin tercumpu risiko ke atas
bank pelaburan, syarikat broker saham dan syarikat
pengurusan dana. Untuk menunjukkan semakin pentingnya
industri pengurusan pelaburan dalam pasaran modal kita,
kami menubuhkan jabatan yang dikhususkan untuk
menyelia industri pengurusan pelaburan dengan fokus utama
kepada pengurusan unit amanah dan syarikat pengurusan

dana.

Sebagai sebahagian daripada usaha kami ke arah menambah
baik kualiti pasaran kita dan memastikan standard tingkah
laku yang tinggi, kami telah mengambil tindakan ke atas
mereka yang melanggar keperluan pengawalseliaan. Antara
tindakan yang diambil ialah denda yang tinggi, teguran dan
penggantungan daripada mendaftarkan wakil peniaga baru.
Untuk memastikan kami mempunyai sumber yang relevan
untuk memantau pasaran yang semakin canggih, kami telah
melabur dalam sistem pengawasan terkini dan meningkatkan

kemahiran pasukan kami.

Menangani penyalahgunaan pasaran dan salah laku korporat
tetap menjadi salah satu keutamaan kami, dan kami terus
menambah pelaburan untuk meningkatkan lagi keupayaan
kami untuk menguatkuasakan peraturan yang kami gubal,
untuk menguruskan risiko dan mengendalikan aduan orang
ramai. Dalam 2007, kami mengambil pendekatan baru ke
atas penguatkuasaan yang lebih memanfaatkan remedi sivil
dan pentadbiran untuk mencapai penyelesaian yang pantas
dan adil bagi satu-satu kes. Kami secara aktif mengambil
pendekatan baru: dalam 2007, kami mengguna pakai
langkah preemptif untuk membekukan aset dan perolehan
yang tidak sah serta membuat pemulangan. Empat kes yang
berikut sahaja telah melibatkan sejumlah RM73 juta yang

dirangkumi oleh pendekatan ini:

e Dalam kes Swisscash, kami memperoleh injunksi
mareva untuk menghalang penjualan aset dan
mendapatkan perintah untuk memaksa pemulangan
RM35 juta daripada 14 akaun bank di Hong Kong
dan Singapura. Di Malaysia, sebanyak 22 akaun turut
dibekukan. Kami mengatur pertemuan pengawal selia
dari lapan negara, di Hong Kong untuk menjejaki
pemindahan dana daripada akaun bank dari sebuah

negara ke negara lain;



*  Dalam kes Ayer Molek Rubber Company, kami
memperoleh injunksi ke atas RM20 juta, hasil jualan

tanah syarikat;

e Pelabur dalam Powerhouse Asset Management
Company menerima pemulangan bernilai RM10.9
juta, dan kami memfailkan saman sivil terhadap syarikat
tersebut dan pengurus dana atas kekurangan RM1.9

juta; dan

e Kami telah memulakan saman sivil terhadap pengarah
urusan FTEC Resources bagi pemulangan RM2.5 juta
yang didakwa digunakan untuk kepentingannya

sendiri.

Kes sekuriti yang melibatkan bidang kuasa lain menyerlahkan
lagi hubungan antarabangsa yang semakin berkembang
dan kepentingan kerjasama rentas sempadan dengan rakan
setugas kami di negara lain. Dalam tahun 2007, kedudukan
SC yang kukuh dalam arena pengawalseliaan antarabangsa
dan usaha kami dalam pengawasan dan penguatkuasaan
diiktiraf apabila kami diterima sebagai penandatangan
kepada Memorandum Persefahaman Pelbagai Hala IOSCO
(ISOCO MMOU). ISOCO MMOU ini merupakan
penanda aras antarabangsa bagi kerjasama dan perkongsian
maklumat di kalangan pengawal selia global yang terkemuka
bagi kesalahan sekuriti rentas sempadan. Kejayaan SC yang
diterima dalam kumpulan pengawal selia terpilih ini
menunjukkan kukuhnya keupayaan SC dalam

pengawalseliaan pasaran modal.

Inisiatif penguatkuasaan yang saya jelaskan bertujuan
mengukuhkan disiplin pengawalseliaan. Bagaimanapun, ini
hanyalah satu asas “disiplin segi tiga” yang menyangga
pasaran yang sihat dan cergas. Saya berbangga dengan tanda-
tanda bahawa asas yang lain, disiplin diri dan disiplin pasaran,
turut diperkukuh. Saya sangat mengalu-alukan usaha yang
menggalakkan daripada para pengarah bebas untuk memikul
tanggungjawab dan memberikan maklumat berhubung
dengan pegawai korporat yang tidak jujur. Disiplin diri ini,
yang ditunjangi nilai-nilai insaniah yang tinggi, merupakan
asas kepada lembaga pengarah dan pengurusan kanan yang
jujur dan baik, yang tidak akan melanggar undang-undang
dan akan menanam budaya yang mencegah orang lain
daripada melakukan perkara yang sama. Saya juga ingin
mengiktiraf kewaspadaan pihak yang lain — termasuk

pemegang saham minoriti, juruaudit, dan orang ramai serta

kakitangan — yang telah menyumbang kepada kejayaan usaha
penguatkuasaan kami dengan tampil memberikan maklumat

tentang tingkah laku korporat yang tidak wajar.

Meningkatkan Kualiti Penyenaraian

Dari segi usaha untuk menarik syarikat asing untuk membuat
penyenaraian primer dan sekunder di Malaysia, kami
nampak gerbang peluang dalam pengumpulan dana serantau.
Keperluan pendanaan infrastruktur Asia Tengggara sahaja
dianggarkan bernilai AS$150 bilion dalam tempoh lima
tahun akan datang. Malaysia berada dalam kedudukan yang

baik untuk menghubungkan keperluan ini.

Pertama, kita mempunyai pasaran yang kompetitif untuk
tawaran awam awal: kos penyenaraian langsung, termasuk
fi penasihat, adalah rendah; tempoh pemprosesan kawal selia
kini adalah setanding malah lebih baik berbanding
pasaran serantau lain; dan kecairan dalam Bursa Malaysia
telah meningkat dengan banyaknya. Kedua, kita terus
mempunyai pasaran yang sihat untuk IPO, dengan minat
yang tinggi di kalangan penerbit untuk memasuki
pasaran. Terdapat juga selera pelabur yang kuat untuk
melabur dalam IPO ini, berdasarkan kadar lebihan langganan
yang dicatatkan dalam tahun 2007. Dan ketiga, pendekatan
ketat kami dalam pemeriksaan ke atas syarikat, terutamanya
yang berdasarkan kepada kualiti tadbir urus, telah membawa
kepada kualiti IPO yang lebih tinggi, yang membawa kepada
pulangan yang lebih baik untuk pelabur dan terus
mengukuhkan lagi keyakinan. Ini dapat dilihat dalam
keuntungan bersih yang lebih tinggi di kalangan IPO yang
telah menerbitkan akaun 2006 dan 2007 masing-masing,
manakala pada penghujung tahun 2007, 63% IPO baru bagi
tahun tersebut didagangkan melebihi harga IPO masing-
masing. Keempat, paras aktiviti M&A yang tinggi seiring
dengan pasaran primer yang bertenaga dan kita menyaksikan
trend yang sihat dalam aktiviti M&A di Malaysia dan

pembangunan industri ekuiti swasta di Malaysia.

Namun begitu, kami memperakui bahawa banyak lagi
yang boleh dilakukan untuk menjadikan Bursa Malaysia
destinasi penyenaraian pilihan syarikat tempatan dan untuk
menarik syarikat asing membuat penyenaraian primer atau
sekundernya di Malaysia. Keperluan ini kami penuhi dengan
melonggarkan peraturan penyenaraian, setakat yang

mungkin dengan menyeragamkan peraturan tersebut sejajar



I vi | Laporan Tahunan 2007 Suruhanjaya Sekuriti

dengan amalan antarabangsa, dan menyediakan insentif
untuk menggalakkan M&A. Langkah-langkah yang
berkait dengan penyenaraian termasuklah membolehkan
syarikat asing menyenaraikan seluruh modal terbitan
dengan kebolehtukaran dagangan penuh antara Bursa
Malaysia dengan bursa lain, dan pengenalan kemudahan
pilihan "greenshoe” dan mekanisme penstabilan harga
bagi IPO yang sejajar dengan amalan antarabangsa. Ketelusan
merupakan kunci untuk menanamkan keyakinan dalam
proses pengumpulan dana dan kami akan memperkenalkan
tempoh pendedahan awam bagi prospektus IPO pada tahun
2008.

Pengantaraan yang Lebih Inovatif dan Cekap

Kerja kami yang melibatkan industri pengantara pada tahun
ini tertumpu kepada halangan yang menyebabkan
kelewatan dalam pengagihan dan peningkatan kecekapan
secara umum. Daripada pengalaman dalam pasaran lain,
kami perhatikan bahawa penyahkawalseliaan dan liberalisasi
telah membantu mempercepat pertumbuhan pasaran
modal dengan mengembangkan pangkalan pelanggan.
Pasaran yang lebih terbuka yang biasanya mempunyai lebih
rangkaian perkhidmatan, harga dan produk yang berkualiti
tinggi. Tahun ini, kami meneruskan proses liberalisasi yang
dimulakan dalam 2004 dan mengalu-alukan kemasukan dua
syarikat pengurusan dana asing yang baru ke dalam pasaran
kita. Liberalisasi selanjutnya yang diumumkan dalam Bajet
2008 membolehkan penyertaan asing yang lebih banyak
untuk menggalakkan ICM Malaysia sebagai hab
antarabangsa dengan tiga lesen syarikat broker saham baru
yang ditawarkan untuk memudahcarakan urusan dan aliran
pesanan dari Timur Tengah. Kami juga meningkatkan
pemilikan asing yang dibenarkan dalam syarikat pengurusan
dana dan pengurusan REIT kepada 70%. Bagi pasaran bon,
bank pembangunan pelbagai hala dan syarikat multinasional
asing kini boleh menerbitkan bon denominasi tempatan dan
asing, sementara pelabur sofistikated dibenarkan untuk
menjalankan dagangan sekunder dalam bon mata wang

asing.

Beralih kepada pengantaraan, saya melihat tempoh ini
sebagai satu daripada peluang yang belum pernah berlaku
sebelum ini bagi pengantara Malaysia. Asia kini merupakan
pemangkin pertumbuhan dunia, dan pengantara tempatah
sepatutnya merebut peluang yang terbuka untuk mereka.

Bagaimanapun, persaingan kini semakin sengit, dan adalah

amat penting bagi pengantara untuk terlibat dalam
menyediakan perkhidmatan nilai tambah yang berdaya
saing. Dalam tahun 2007, kami meliberalisasikan sebahagian
daripada kadar komisyen dengan membenarkan kadar
boleh runding sepenuhnya untuk dagangan Internet.
Hasilnya, pelabur mempunyai pilihan dan mendapat
faedah daripada penetapan harga yang berdaya saing yang
setara dengan tahap dan kualiti perkhidmatan yang
disediakan. Ia juga turut menggalakkan pengantara agar
lebih kreatif dan inovatif dan saya berharap pihak industri
ini akan mengambil peluang ini untuk mempromosi
perkhidmatan mereka dan menawarkan cadangan yang
lebih baik untuk menarik lebih ramai pelanggan ke dalam

pasaran saham.

Pasaran Modal Islam yang Berdaya Saing di
Peringkat Global

Pasaran modal Islam kita terus meningkat di peringkat
global dari segi inovasi produk dan perkhidmatan yang
mematuhi Syariah. Bagaimanapun, persaingan dari bidang
kuasa lain bagi segmen yang berkembang pesat ini,
semakin sengit dan kami telah mengambil beberapa langkah
untuk bekerjasama dengan pemegang kepentingan, dan
untuk mewujudkan persekitaran yang lebih liberal bagi
aktiviti kewangan Islam, termasuk bekerja bersama-sama
Bank Negara Malaysia berhubung dengan inisiatif Pusat

Kewangan Islam Antarabangsa Malaysia.

Pada masa yang sama, kami berusaha meningkatkan
hubungan pasaran Malaysia dalam rangkaian pasaran
global. Tahun ini, kami menandatangani perjanjian
pengiktirafan bersama dengan Dubai Financial Services
Authority, yang pertama antara pasaran Islam, bagi
pengagihan rentas sempadan dan pemasaran dana Islam
antara dua pusat Islam. Ini diikuti oleh aliran dua hala aktiviti

pemasaran antara Malaysia dengan negara-negara Teluk.

Saya bangga melaporkan bahawa kami telah diumumkan
sebagai “Pengawal Selia Terbaik bagi Dana Islam” oleh
Terrapin Pte Ltd pada tahun ini. Anugerah ini mengiktiraf
usaha rintis dan kepimpinan kami dalam pembangunan
dan penggalakan ICM yang komprehensif. Ia juga
merupakan pengesahan terhadap usaha kerajaan untuk
memposisikan Malaysia sebagai hab global dalam pengasalan,
pengagihan, dan dagangan dana Islam dan pengurusan

kekayaan.



Membantu Pelabur Membantu Diri Mereka

Produk yang lebih kompleks mendatangkan risiko yang lebih
tinggi kepada pelabur. Kami percaya bahawa melindungi
mereka daripada risiko ini bukanlah satu pendekatan yang
betul, sebaliknya kami perlu memastikan mereka bersedia
untuk menguruskan risiko pelaburan. Untuk mencapai ini,
kami telah membangunkan pelan tindakan untuk
pendidikan pelabur yang akan dilaksanakan pada tahun
2008. Kami akan mengambil pendekatan serampang dua
mata untuk membangunkan pelabur yang berilmu dan
berwaspada: pertamanya melibatkan strategi jangka panjang
untuk menggalakkan celik kewangan di seluruh negara;
kedua adalah untuk menggalakkan industri memikul
tanggungjawab mendidik pelanggan mereka. Kami sedang
membuat persiapan untuk melaksanakan pelan tindakan
ini dengan mewujudkan kebertanggungjawaban baru bagi
SC dan Securities Industry Development Corporation yang
baru diperbadankan. SC mengekalkan peranan penting
untuk merancang dan memantau pelaksanaan pelan
tindakan tersebut, dan akan terlibat secara langsung dengan

pihak industri.

Kami telah menjangkau para pelabur melalui pelbagai cara.
Pada tahun 2007, kami melancarkan kempen publisiti besar-
besaran terhadap skim pelaburan Internet haram yang
membantu mengurangkan dengan banyaknya aktiviti
tersebut. Kami juga membaharui skim penyelidikan CMDF-
Bursa bagi syarikat kecil; skim ini diterima baik oleh pelabur

sejak dilancarkan beberapa tahun lalu.

Pengawal Selia yang Lebih Cekap dan
Bertanggungjawab

Kami memenuhi piagam masa kami sebanyak 92% hingga
100% — mengatasi penanda aras KPI, iaitu 90%, yang
ditetapkan bagi tahun 2007. Kami menggalakkan lebih
ketelusan dan kebertanggungjawaban dan kad skor prestasi
kami kini diterbitkan pada setiap suku tahun. Kami turut
mengukuhkan proses rundingan awam kami. Bagi CMSA,
rancangan pengenalan awam kami termasuk taklimat besar-
besaran kepada industri, termasuk kepada Ahli Parlimen dan
ahli parlimen biasa. Dalam tahun 2007, kami mengambil
bahagian dalam 80 majlis dan 50 jemputan berucap dan

meningkatkan penglibatan pihak pengurusan bersama

Perutusan Pengerusi | vii |

pasukan editorial kanan, justeru memupuk hubungan yang

teguh dengan pihak media.

Kami terus menyingkatkan masa kelulusan yang diambil bagi
kelulusan cadangan korporat: dalam tahun 2007, kami
mengurangkan masa-ke-pasaran bagi dana baru daripada
empat bulan kepada 21 hari, dan memudahcarakan

pengenalan pasar raya dana.

Untuk menilai prestasi kami, kami melaksanakan audit
maklum balas dengan pemegang kepentingan dalaman dan
luaran. Maklum balas tersebut adalah positif yang
mencadangkan bahawa SC telah menambah baik tanggapan
ramai terhadap personaliti kami — dari segi profesionalisme
dan komunikasi — dengan pemegang kepentingan dan mereka
berpuas hati dengan tumpuan kami kepada perlindungan
pelabur dan peningkatan kecekapan dalam pemprosesan
permohonan. Berikutan maklum balas tersebut, satu strategi
telah dibangunkan untuk meningkatkan nama SC dan nilai-
nilai yang ingin kami kaitkan dengan nama kami. Strategi

jajaran dalaman kini sedang diperkenalkan.

Sumbangan Setiap Orang

Kami tidak akan dapat mendokong mandat pengawalseliaan
dan pembangunan kami tanpa perkongsian pihak industri
dan sokongan daripada semua pemegang kepentingan kami.
Saya bersyukur atas maklum balas pantas yang diberikan
kepada kami setiap kali kami memerlukan rundingan, justeru
membuahkan penyampaian hasil dan perkhidmatan yang
lebih pantas. Sekali lagi, saya ingin merakamkan ucapan
ribuan terima kasih saya kepada semua ahli Suruhanjaya,
ahli Majlis Penasihat Syariah, dan pasukan pengurusan kami.
Tanpa mereka, perjalanan saya dalam menempuh pelbagai
cabaran dalam tahun ini tentunya akan sukar. Saya juga ingin
menyatakan betapa berbangganya saya akan usaha
kakitangan kami yang bekerja dengan gigih dan tekun demi
mencapai matlamat kerja dengan tahap integriti dan
profesionalisme yang tinggi. Ribuan terima kasih saya
ucapkan kepada semua yang membantu mencapai matlamat
kami dalam 2007.

\

Zarinah Anwar
Lo



Bahagian Satu

Melindungi pelabur dan memelihara
keyakinan pasaran

Keyakinan pelabur dalam integriti dan keadilan
pasaran modal ialah kunci kepada proses
pembentukan modal. Pelabur memilih bidang
kuasa yang standard tadbir urus korporatnya
adalah tinggi dan pelaburan mereka selamat.
Kami mesti berusaha bagi mewujudkan pasaran
berkualiti dan syarikat-syarikat yang dibina atas
rekod prestasi perilaku korporat yang baik

dan pembentukan nilai.

MELINDUNGI PELABUR DAN MEMELIHARA

KEYAKINAN PASARAN

PENGENALAN

Penerbit, pengantara, pelabur, dan penasihat, semuanya
mempunyai peranan untuk menggalakkan integriti pasaran,
membina keyakinan pasaran dan mengukuhkan
petlindungan pelabur. SC terus komited untuk menambah
baik standard tadbir urus korporat dan kualiti cadangan
korporat. Dalam melaksanakan fungsi pengawasan
korporat kami, kami terus mengambil langkah proaktif
untuk menyemak dan menganalisis maklumat kewangan
dan bukan kewangan PLC, dengan memberikan penekanan
rapi kepada inti pati urus niaga mereka untuk mengenal pasti

isu yang perlu dipertimbangkan seawal yang mungkin.

Dari segi penguatkuasaan, kami telah bekerja keras untuk
menghalang, mengesan, menyiasat dan menghukum
mereka yang melanggar undang-undang. Pendekatan
strategik kami terhadap penguatkuasaan telah terbukti
berkesan dalam mencapai hasil yang diharapkan. Kami
tidak bertolak ansur dan akan mengambil tindakan undang-
undang ke atas mereka yang melanggar undang-undang
sekuriti dan memberikan laporan palsu. Dalam usaha
mendapatkan kembali wang pelabur yang ditipu, pelbagai
saman sivil telah difailkan dan injunksi diperoleh untuk
melindungi wang tersebut daripada hilang. Tidak
cukup setakat itu sahaja — kami menutup skim pelaburan
Internet tidak sah, membekukan hasil daripada aktiviti
pengubahan wang haram, dan mengenakan denda dan

kompaun.

Pengiktirafan kami terhadap kepentingan pangkalan pelabur
bermaklumat dalam pasaran yang semakin kompleks dan
sofistikated dapat dilihat dalam penekanan kami yang
semakin tegas ke atas inisiatif kesedaran pelabur. Kami

membangunkan rangka tindakan pendidikan pelabur untuk

menggalakkan celik kewangan di seluruh negara yang akan
mendorong industri untuk merangkumkan pendidikan

pelabur dalam aktiviti pemasaran mereka.

CADANGAN KORPORAT YANG BERKUALITI

Antara langkah yang diambil untuk meningkatkan kualiti
cadangan korporat adalah melalui rundingan prapengemukaan,
mesyuarat pascakeputusan bersama penerbit dan penasihat,
penerbitan sebab-sebab penolakan, dan dialog tetap dengan
peserta pasaran. Langkah ini menghasilkan kefahaman dan
penghargaan yang lebih baik keatas keperluan SC
sebagaimana yang diperlihatkan dalam kadar kelulusan
yang meningkat dengan ketara dalam tahun 2007. Kadar
kelulusan bagi cadangan IPO adalah 90%, peningkatan yang
besar daripada 43% dalam tahun 2006. Kadar kelulusan bagi
cadangan untuk penstrukturan semula dan pengumpulan
dana melalui penerbitan sekuriti, masing-masing adalah
46% dan 99%, sekali lagi, peningkatan yang membanggakan
apabila dibandingkan dengan 17% dan 92% yang dicapai
dalam tahun 2006.

Interaksi dan dialog yang lebih kerap antara peserta
pasaran dengan SC bukan sekadar menambah baik kualiti
cadangan korporat, malah meningkatkan kecekapan kami
memproses cadangan tersebut. Sebagai contoh, isu yang
mungkin timbul telah dikenal pasti dan diselesaikan atau
dikurangkan sebelum pengemukaan rasmi satu-satu
cadangan. Ini menghasilkan pemprosesan yang lebih cekap
oleh SC dan mengurangkan masa-ke-pasaran. Sehubungan
ini, kami mencapai tempoh pemprosesan yang lebih baik
untuk pengemukaan korporat yang 94% diproses dalam
masa piagam — satu peningkatan besar, iaitu sebanyak 84%
dari tahun 2006.

Ketekunan Wajar

Dengan pasaran modal yang berkembang pada kadar
eksponen dan peserta pasaran menawarkan produk yang
diterbitkan di peringkat antarabangsa, dan cadangan nilai
yang semakin sofistikated dan kompleks, amalan ketekunan
wajar yang bertanggungjawab adalah penting untuk
mengekalkan pasaran yang berdisiplin dan berdaya saing,

khususnya dalam persekitaran berteraskan penzahiran.

Kebertanggungjawaban lebih tinggi yang dijangkakan
daripada profesional pasaran menjadikan ketekunan wajar
suatu alat bagi kawal seliaan sendiri. Inilah yang akan
melindungi mereka daripada radang pasaran dan pengawal
selia apabila berlaku kesilapan. Peranan yang dimainkan oleh
penasihat dan pakar semakin penting dalam mengekalkan
kualiti penerbit supaya pelabur boleh membuat keputusan

pelaburan berdasarkan maklumat yang baik dan tepat.

Peranan penasihat dan pakar dalam melaksanakan ketekunan
wajar telah dibahaskan dengan aktif selama beberapa tahun
dan telah mendapat perhatian akhir-akhir ini hasil daripada
rentetan kegagalan pasaran baru-baru ini, yang sekali lagi
telah mencetuskan soalan yang sering diajukan "di manakah
para penasihat dan pakar — adakah mereka bersungguh-
sungguh dan tegas dalam mengendalikan pertanyaan yang
munasabah menurut kepakaran dan kerja mercka?
Mungkinkah kesalahan tersebut dapat dielakkan seandainya
penasihat dan pakar lebih bersifat bersungguh-sungguh dan

tegas dalam tindakan mereka?"

Setakat ini, SC telah mengambil beberapa inisiatif untuk

mengukuhkan kerangka kerja ketekunan wajar untuk—

*  menambah baik tahap ketekunan wajar di pihak

penasihat dan pakar;

e menekankan kewajipan yang diletakkan ke atas bahu
penasihat dan pakar agar bertanggungjawab atas

maklumat yang dikemukakan kepada SC, dan

*  mencapai kejelasan dalam skop dan peranan penasihat

dan pakar dalam proses ketekunan wajar.

Guidelines on Due Diligence Conductakan diterbitkan dalam
suku tahun pertama 2008. Ta menetapkan obligasi penerbit,
penasihat dan pakar dalam mengendalikan ketekunan
wajar, serta jangkaan kami tentang bagaimana sewajarnya

pihak ini melaksanakan obligasi tersebut. Draf garis panduan

telah dikeluarkan kepada pengantara dan orang awam untuk
mendapatkan rundingan dalam bulan Oktober 2007 dan
kami telah menerima maklum balas yang positif daripada
Persatuan Perbankan Pelaburan Malaysia, Persatuan Bank
di Malaysia, Insticut Akauntan Awam Bertauliah Malaysia,
MIA, Majlis Peguam Malaysia, Badan Pengawas Pemegang
Saham Minoriti serta pengantara dari industri unit

amanah.

PENGAWASAN KORPORAT

Penerimaan 10 lagi semakan Standard Pelaporan Kewangan
(FRS) yang berkuat kuasa pada 1 Julai 2007 dapat dilihat
dalam usaha MASB untuk menjajarkan FRS secara rasmi
dengan standard pelaporan kewangan antarabangsa.
Platform pelaporan kewangan yang sama ini, antara lain,
dijangka akan memudahcarakan perniagaan dan pelaburan

antarabangsa di Malaysia.

Sekiranya terdapat isu perakaunan yang kompleks atau
praktikal, kami mengambil pendekatan pragmatik dengan
menggalakkan perbincangan dengan PLC, pakar industri,
badan perakaunan, dan yang lain-lain, sebagai kaedah untuk
menangani isu tersebut. Sebagai alternatif, kes yang khusus
tentang pelaksanaan FRS dirujuk kepada Jawatankuasa
Pelaksanaan Standard Pelaporan Kewangan (FRSIC) di MIA,

yang ditubuhkan awal tahun ini untuk memberikan panduan.

Dalam tahun 2007, terdapat penambahbaikan yang ketara
dalam standard pelaporan kewangan oleh PLC yang
mengambil inisiatif untuk bergerak seiring dengan
pembangunan dan mencapai kualiti dalam pelaporan

kewangan mereka.

Isu Pelaporan Kewangan

e Keuntungan berkurang disebabkan oleh keperluan FRS
untuk menghapus kira perbezaan antara harga pasaran
semasa dengan harga kontrak saham yang diterbitkan
bagi suatu pemerolehan perniagaan;

*  Keuntungan meningkat dengan mengiktiraf premium
penyenaraian sebagai aset tak ketara, dan bukan dihapus
kira sebagai perbelanjaan; dan

e Layanan yang tidak tekal ke atas susut nilai hartanah
hotel yang diakibatkan oleh takrifan yang berbeza
terhadap perubahan dalam keperluan FRS.



Pemisahan tadbir urus korporat dalam tahun 2007 menjurus
kepada keperluan terhadap penekanan yang lebih ke atas
kawalan hadapan yang dilaksanakan oleh semua peserta
pasaran modal, khususnya para pengarah, ahli jawatankuasa

audit, dan pengurusan kanan PLC.

Setakat 31 Disember 2007, sebanyak 459 kes diletakkan
bawah pengawasan SC (Jadual 1). Daripada jumlah ini,
238 kes merupakan kes baru yang dimulakan dalam tahun
ini yang termasuk 194 kes liputan rutin. Baki 44 kes baru
adalah kes PLC yang kami semak secara aktif atau yang
di pantau rapi, yang timbul daripada isu yang telah menarik

perhatian kami.

Pengawasan Kewangan dan Korporat

e Pengeluaran invois jualan palsu untuk meningkatkan
hasil dan keuntungan syarikat PLC, dan kemudian
menggunakan invois jualan palsu untuk mendapatkan
pembiayaan melalui kemudahan diskaun daripada bank;

*  DPenyelesaian baki “penghutang” dengan memindahkan
baki ke akaun “Harta, Kelengkapan dan Peralatan (PPE)”
di bawah kepalsuan perolehan PPE dengan PLC,
pembayaran yang dibuat oleh “penghutang”; dan

e Pembentangan palsu tentang status akaun bank yang
terdiri daripada wang yang disimpan sebagai amanah.

Jadual 1
Kes Bawah Pengawasan

Kes dibawa ke hadapan 221 230
Kes dimulakan 238 103
Jumlah 459 333
Kes ditutup (140) (112)
Kes dibawa ke hadapan 319 221
I T T
Semakan aktif 22 69
Pemantauan 57 56
Liputan rutin 240 96
Jumlah 319 221

Dalam memudahcarakan pengawasan kewangan dan
korporat kami, kami mengadakan sebanyak 84 mesyuarat
dengan pengarah, juruaudit, penasihat dan pihak relevan lain
sebagai sebahagian daripada pendekatan hubungan proakeif
kami. Wakil SC juga menghadiri beberapa lawatan tempat
urusan dan mesyuarat agung (tahunan dan luar biasa) PLC

sebagai pemerhati.

PENDEKATAN STRATEGIK TERHADAP
PENGUATKUASAAN

Pendekatan strategik kami terhadap penguatkuasaan,
yang bermula dalam tahun 2006, adalah lebih mendesak
tahun ini. Dalam kes yang sesuai, kami dengan serius
mengambil tindakan sivil dan tindakan pentadbiran
semasa kami melaksanakan kuasa kami dalam pendakwaan
jenayah. Dengan kesedaran yang semakin meningkat
dalam aktiviti pengubahan wang haram antarabangsa, kami
memperluas jenis tindakan penguatkuasaan dengan
membekukan wang tunai daripada aktiviti tidak sah
bawah peruntukan Akta Anti Pengubahan Wang Haram &
Anti Pembiayaan Keganasan 2003 (AMLATFA).

Dalam memutuskan tindakan yang akan diambil,
kami dengan berhati-hati mempertimbangkan jenis sekatan
atau pelepasan yang paling sesuai. Sekiranya pelabur
kehilangan wang mereka dan ada kemungkinan wang
tersebut boleh diperoleh semula, kami akan dapatkan
pelepasan sivil bagi pemulangan wang tersebut daripada
mahkamah. Untuk melindungi wang tersebut daripada
hilang, kami dapatkan injunksi untuk membekukannya.
Sekiranya orang awam dikelirukan dengan maklumat
kewangan palsu, pendakwaan jenayah akan diambil terhadap
mereka yang bertanggungjawab. Skim pelaburan tidak sah
yang ditawarkan dalam Internet telah dihentikan dengan
bekerjasama dengan Suruhanjaya Komunikasi dan
Multimedia Malaysia (MCMC) untuk menyekat laman web

yang berkenaan.

Tindakan penguatkuasaan utama yang diambil tahun ini:
¢ Dakwaan jenayah ke atas 16 orang;

e Tindakan sivil ke atas 11 orang;

o Injunksi sivil untuk membekukan sejumlah RM20 juta;

e Perintah Sivil untuk mendapatkan pemulangan

berjumlah RM69.4 juta;

. Perintah pembekuan AMLATFA berjumlah RM7.87

juta;

* Denda pentadbiran yang dikenakan sejumlah
RM800,000; dan

*  Kompaun yang dikenakan berjumlah RM1.55 juta.

Dengan pasukan penguatkuasaan siasatan dan pegawai
pendakwa yang diperkukuh, kami mengambil lebih
banyak lagi tindakan pada tahun ini. Sebagai memenuhi

harapan orang ramai untuk mendapatkan tindakan segera

Jadual 2
Keputusan yang Bertambah Baik Dalam Tahun 2007

Pencapaian Utama

Individu yang disabitkan kesalahan 5 1
Individu yang dituduh di mahkamah 16 2
jenayah

Individu yang disaman di 11 7

mahkamah sivil

Penutupan skim Internet tidak sah 10 -

Jadual 3

dalam kes berprofil tinggi, pasukan kami menyiasat perkara
tersebut secara tuntas dalam tempoh yang sewajarnya.
Siasatan ke atas Transmile selesai dijalankan dalam tempoh
dua bulan sementara siasatan ke atas Megan Media yang
melibatkan siasatan rentas sempadan yang meluas telah

diselesaikan dalam tempoh enam bulan.

Kami memperaku kepentingan bekerjasama dengan
pengawal selia antarabangsa untuk mengukuhkan keupayaan
penguatkuasaan kami merentasi sempadan. Kami akui
bahawa sempadan antarabangsa adalah agak kabur dalam
ekonomi yang semakin pesat di peringkat global ini. Oleh
itu, kami mempertingkatkan usaha kami untuk membina
hubungan yang lebih kukuh dengan pengawal selia
antarabangsa. Kami dapatkan bantuan mereka sekiranya
petlu dan menawarkan bantuan kami apabila diminta. Tahun
ini, kami membuat 25 permintaan kepada pengawal selia
antarabangsa untuk membantu siasatan kami dan mendapat

enam permintaan untuk memohon bantuan.

Pelaporan Kewangan Palsu

Berdasarkan penekanan kami yang kukuh ke atas
perlindungan pelabur, kami menjalankan tanggungjawab
kami dengan serius untuk mengawasi penzahiran
maklumat penting kepada orang ramai yang melabur.

Syarikat mesti turut memberikan maklumat yang betul dan

Dakwaan Jenayah bagi Pelaporan Kewangan Palsu Dalam Tahun 2007

GP Ocean

Tan Siok Wan, Lee Sin Teck, Dato’ Lim Kim Ming, Lim Kim Hai dan GP Ocean Food Bhd dituduh menambah

hasil GP Ocean sebanyak RM26 juta dalam cadangan penyenaraiannya di Papan Utama Bursa Malaysia.

NasionCom

NasionCom Holdings Bhd dicela secara terbuka dan diarahkan untuk membetulkan dan mengeluarkan

semula penyata kewangannya bagi tahun berakhir 31 Disember 2005. Dato’ Chee Kok Wing dan
Shamsul Khalid Ismail, kedua-duanya Pengarah NasionCom, dan Mah Soon Chai, seorang pemegang
saham Express Top-up Sdn Bhd (syarikat subsidiari NasionCom) dituduh terlibat dalam pemalsuan dokumen
kewangan yang menambah hasil syarikat sebanyak RM139 juta.

Transmile

Gan Boon Aun, Lo Chok Ping dan Khiuddin Mohd dituduh bersubahat dengan syarikat untuk menambah

hasil syarikat sebanyak RM300 juta sementara Chin Keem Feung dan Shukri Sheikh Abdul Tawab
dikenakan kompaun RM500,000 kerana membenarkan pengemukaan hasil yang ditambah. Tuduhan
jenayah disusul terhadap Chin Keem Feung dan Shukri Sheikh Abdul Tawab, dalam bulan November,
setelah kedua-duanya gagal membayar kompaun tersebut.

Megan Kenneth Kok Hen Sen @ Kok Liew Sen dan Dato’ Dr Hj Mohd Adam Che Harun dituduh menambah
hasil Megan Media Holdings Bhd sebanyak RM 1.8 bilion.

Polymate
tahunan 2003-nya.

Dato’ Ng Kim Weng dituduh menambah hasil Polymate Holdings Bhd sebanyak RM22 juta dalam laporan



tepat dalam penyata kewangan mereka. Semua pelabur
hendaklah boleh bersandar pada kebenaran maklumat yang
didedahkan dalam cadangan korporat dan dokumen
kewangan yang mereka perlukan untuk membuat keputusan

yang bermaklumat tentang pelaburan mereka.

Tindakan paling kerap diambil tahun ini melibatkan
pelaporan kewangan palsu oleh syarikat. Dengan
peningkatan dari segi saiz dan impak penyata kewangan yang
tidak tepat, seperti dalam kes Megan Media yang melibatkan
pelaporan palsu RM1.8 bilion dan Transmile sebanyak
RM300 juta, kami memberikan keutamaan kepada
sumber kami untuk menyiasat dan mengambil tindakan
jenayah ke atas mereka yang bertanggungjawab. Hukuman
yang menanti mereka yang melanggar undang-undang
tersebug, jika disabitkan bersalah, boleh dikenakan denda
maksimum RM3 juta atau penjara selama 10 tahun, atau

kedua-duanya sekali.

Untuk memelihara integriti maklumat yang diberi
kepada orang ramai dan menghukum mereka yang
bertanggungjawab memalsukan laporan mereka, pada
tahun ini kami telah mengambil tindakan ke atas 15 orang
dan satu PLC — GP Ocean. Dalam kes NasionCom,
selepas melengkapkan siasatan kami, kami bekerjasama
dengan Suruhanjaya Syarikat Malaysia (SSM) dengan
memulakan pendakwaan bersama bawah Akza Syarikar
1965 terhadap dua individu, seorang daripadanya ialah
Pengarah NasionCom, kerana memalsukan dokumen

kewangan syarikat.

Penyataan Semula dan Pengeluaran Semula
Penyata Kewangan

Sejajar dengan strategi penguatkuasaan kami dalam

mengambil tindakan paling sesuai untuk mendapatkan

Jadual 4

hasil yang dikehendaki, PLC yang bersalah juga telah
diarahkan untuk menyatakan semula dan mengeluarkan
semula penyata kewangannya. Tahun ini, kami mengarahkan
dua syarikat membuat penyataan semula dan pengeluaran
semula penyata kewangan mereka supaya pelabur yang telah
membaca atau bergantung pada laporan yang mengelirukan
dapat segera dimaklumi tentang ketidaktepatan dan

pemalsuan penyata tersebut.

Menjaga Wang Pelabur

Beberapa tindakan sivil telah diambil tahun ini untuk
mendapatkan perintah mahkamah bagi pemulangan wang
kepada pelabur yang teraniaya. Sekiranya sesuai, kami
mengambil tindakan pantas dan preemptif untuk
membekukan aset yang menghalang wang tersebut daripada
hilang. Kami telah membekukan sejumlah RM20 juta
melalui injunksi sivil dan RM7.87 juta melalui perintah

pembekuan bawah AMLATFA.

Skim Pelaburan Internet Tidak Sah

Dengan peningkatan bilangan skim pelaburan Internet
tidak sah yang mendakwa melabur dalam sekuriti dan serta
laporan media bahawa orang awam telah ditipu, SC
menubuhkan pasukan petugas Internet rentas bahagian
khusus untuk menyiasat aduan yang diterima daripada orang
awam yang melabur. Selepas mengeluarkan beberapa amaran
terhadap skim tersebut, kami bekerja rapat dengan MCMC
untuk menyekat akses Internet kepada 10 laman web yang

menawarkan jenis-jenis skim pelaburan tidak sah ini.

Antara banyak skim pelaburan Internet tidak sah yang

disiasat dalam tahun 2007, Swisscash merupakan yang

Syarikat yang Diarahkan Supaya Menyatakan Semula dan Mengeluarkan Semula Penyata Kewangan Dalam Tahun 2007

Talam Talam Corporation Bhd telah diarahkan untuk menyatakan semula dan mengeluarkan semula penyata
kewangannya bagi tahun 2006 dan 2007 dan mengumumkannya kepada Bursa Malaysia. Kes ini melibatkan
pelarasan yang sengaja berhubung dengan urus niaga yang tiada penjelasan dalam penyata kewangannya
yang mengelaskan semula RM900 juta penghutang yang dilaporkan walaupun juruaudit Talam tidak berupaya
mendapatkan bukti audit yang cukup untuk mengesahkan pelarasan tersebut.

Welli Welli Multi Corporation Bhd diarahkan menyatakan semula dan mengeluarkan semula penyata kewangan
2005-nya dengan mengeluarkan jumlah hasil yang ditambah selepas SC menyiasat kesahihan dan
kebolehdapatan semula pemiutang yang bernilai RM113 juta daripada jumlah keseluruhan RM135 bagi

tahun tersebut.

Jadual 5

Tindakan Sivil Berprofil Tinggi yang Diambil Dalam Tahun 2007

Swisscash

Ayer Molek

FTEC

Powerhouse

Cambridge

RM65 juta wang Swisscash dibekukan di Malaysia, Singapura, Hong Kong, Switzerland, Jersey, Isle of Man
dan Australia. Kami turut mendapatkan Perintah terhadap seorang daripada defendan untuk memindahkan
semula RM35 juta yang disimpan dalam akaun bank luar negara ke Malaysia.

Mendapat injunksi untuk menjaga RM20 juta wang syarikat tersebut untuk mencegah syarikat dan peguam
caranya daripada membelanjakan atau berurusan dengan wang tersebut.

Prosiding sivil terhadap Kenneth Vun@ Vun Yuhn Liun, Pengarah Urusan dan pemegang saham FTEC
Resources Bhd untuk memulangkan RM2.496 juta kepada syarikat dan menghalangnya daripada
menguruskan dana FTEC.

Prosiding sivil terhadap Powerhouse Asset Management Sdn Bhd dan Pengarah Eksekutif dan pemegang
sahamnya, Tan Kok Kheng, untuk mengembalikan RM1.93 kepada pelabur. SC turut menghalang syarikat
itu daripada menguruskan wang pelabur dengan memindahkan semua wangnya kepada sebuah Syarikat
Amanah yang dilantik oleh SC.

Dicetuskan oleh permintaan untuk mendapatkan bantuan daripada Dubai Financial Services Authority, yang
menyiasat komplot pelaburan Internet global yang dijalankan oleh Cambridge Capital Trading, kami
membekukan akaun bank bernilai RM1.6 juta di bawah AMLATFA.

Perincian Laman Web yang Disekat

D www.swisscash.net, www.swisscash.biz,
www.swissmutualfund.biz, www.swisscashguide.com

. www.abbfund.com, www.abfund.us

J www.cfdventure.com

. www.swedenfund.com

J www.uebond.com

o www.esuissefund.com, www.efmf.com.pa

. www.ecashfinance.com

. www.eaindex.com

. www.winlifund.com

. www.danatures.com, www.gerahadanafutures.com

terbesar. Apabila rangkaian komputer dihubungkan ke
seluruh dunia, penyebaran skim ini merentasi sempadan
negara. Untuk memerangi jenayah ini, kami mengetuai
siasatan antarabangsa bersama lapan negara dengan bertukar-

tukar maklumat risikan dan menyelaraskan pembekuan

akaun bank dengan kira-kira RM65 juta wang Swisscash di
Malaysia, Singapura, Hong Kong, Switzerland, Jersey, Isle
of Man dan Australia yang kemudian, menghalang wang

tersebut daripada hilang.

Bertindak pantas, kami memfailkan tindakan sivil terhadap
orang yang mendalangi skim ini dan mendapatkan injunksi
mareva antarabangsa yang bukan sahaja membekukan akaun
bank mereka, tetapi juga menghalang mereka daripada
menjalankan operasi skim tersebut. Kemudian, kami
mendapat perintah mahkamah yang mengarahkan seorang
daripada defendan agar mengembalikan RM35 juta yang
disimpan dalam akaun banknya di luar negara, ke Malaysia.

Dengan bertindak menentang skim pelaburan tidak sah,
kami menangani masalah yang dihadapi oleh pengguna
Internet dan menghentikan trend baru muncul ini yang
mencari wang daripada pelabur yang tidak mengesyaki apa-
apa, dengan mengumpan mereka dengan janji kosong

pulangan yang lumayan.

Memerangi Pengubahan Wang Haram

Sebagai negara ahli Kumpulan Asia Pasifik mengenai
Pengubahan Wang Haram (APG), penilaian bersama
dijalankan dalam bulan Januari 2007 untuk menilai inisiatif

Malaysia tentang Anti Pengubahan Wang Haram/



Swisscash

Saman sivil telah difailkan terhadap Albert Lee Kee Sien, Kelvin
Choo Mun Hoe, Amir Hassan, Dynamic Revolution Sdn Bhd,
Swiss Mutual Fund (1948) S.A., SMF International Limited
dan SMF (1948) International Limited atas pelanggaran yang
berikut:

*  Menjadi pengurus dana tanpa lesen;
e Menjadi penasihat pelaburan tanpa lesen, dan

*  Membuat penyataan palsu dalam laman web yang
memikat orang awam untuk melabur.

Usaha penguatkuasaan lain dalam Swisscash termasuk:

e Terus-menerus menyekat laman web Swisscash yang
menular;

*  Mendapatkan injunksi mareva di seluruh dunia yang
menghalang aset milik mereka daripada dipindahkan atau
dilupuskan sebelum penghakiman dalam prosiding sivil;

*  Mendapatkan perintah mahkamah yang mengarahkan
RM35 juta yang disimpan dalam akaun bank Amir
Hassan di luar negara dipindahkan kembali ke Malaysia;

*  Membekukan kira-kira RMS5 juta dalam akaun tempatan

mereka;

e Bekerjasama dengan pengawal selia luar negara untuk
membekukan kira-kira RM60 juta wang Swisscash; dan

*  Meneruskan pertukaran maklumat dengan pengawal
selia luar negara dengan tujuan yang sama untuk
mengembalikan dana ke Malaysia atau perampasan
mengikut bidang kuasa yang berkenaan.

Rajah 1

Pelan Tindakan Pendidikan Pelabur - Strategi Serampang Dua Mata

Pembiayaan Korporat Ke Atas Keganasan berdasarkan
pematuhan Malaysia dengan saranan Pasukan Petugas Tindakan
Kewangan tentang Pengubahan Wang Haram (FATF).
Bersama-sama dengan agensi pengawalseliaan Malaysia yang
lain, SC menggariskan pelbagai langkah yang diambil dalam
pasaran modal untuk memerangi pengubahan wang haram
dan pembiayaan pengganas apabila penilai APG menjalankan
pemeriksaannya dari 29 Januari 2007 hingga 9 Februari 2007.

Menurut laporan APG yang dikeluarkan dalam bulan Julai
2007, Malaysia mendapat penilaian yang memberangsangkan
apabila dikadarkan sepenuhnya mematuhi 33 daripada 49
Saranan FATE APG juga menyediakan maklum balas dan
ulasan yang positif bagi peningkatan lanjut usaha Malaysia
untuk memerangi pengubahan wang haram dan pembiayaan

pengganas.

PERLINDUNGAN DAN PENDIDIKAN PELABUR

Pendidikan pelabur merupakan teras yang kritikal dalam
perlindungan pelabur. Pelabur akan mendapat perlindungan
yang terbaik apabila mereka berpengetahuan dan menjaga
hak mereka. Pendidikan pelabur juga adalah penting dalam
pembangunan pasaran modal. Ia memudahcarakan
pertumbuhan pesat pasaran modal dengan membina
keupayaan pelabur untuk memahami risiko yang berkaitan
dengan produk canggih dan memperkukuh kefahaman
tentang reputasi kami bagi sistem perlindungan pelabur yang
kukuh. Pelabur sofistikated akan mengenakan disiplin
pasaran yang lebih ketat ke atas PLC dan seterusnya

mengurangkan kos dan beban kawal selia.

Objektif: Ilmu dan Pelabur Waspada

Meluaskan celik kewangan

Luar bandar/ Universiti/

Kolar biru/ Tempat kerja
Suri rumah

Industri yang bertanggungjawab

. Memasukkan pendidikan pelabur dalam
pemasaran

. Memberikan penzahiran produk yang
berkesan

Dalam tahun ini, kami membangunkan pelan tindakan yang
membawa pendekatan serampang dua mata dalam
pendidikan pelabur. Pertama, terdapat strategi pendorong
dalam pendidikan pelabur dan bakal pelabur. Untuk ini,
usaha akan dijuruskan kepada meluaskan liputan program
pendidikan pelabur untuk menggalakkan celik kewangan
di seluruh negara. Program pendidikan pelabur akan

dibangunkan untuk menyasarkan tiga segmen utama:
e sekolah;

e kawasan luar bandar, pekerja kolar biru, dan suri rumah;

dan
*  universiti dan tempat kerja.

Kedua, usaha untuk meluaskan celik kewangan akan
digandingkan dengan inisiatif untuk menggalakkan industri
mengambil tanggungjawab mendidik pelabur. Ini akan
melibatkan industri menggabungkan pendidikan pelabur
dalam pemasaran mereka, di peringkat firma dan industri,

serta penzahiran produk yang berkesan kepada pelabur.

Pendidikan Dalam Talian

Laman web Pelabur Malaysia (www.min.com.my) terus
menawarkan artikel dan maklumat tentang pelaburan bijak,
hak dan tanggungjawab pelabur, dan kaedah mengesan skim
pelaburan tidak sah.

Sepanjang tahun 2007, kami melayani 264 pertanyaan
pelabur melalui laman web ini. MIN semakin popular di
kalangan pelabur arif Internet dan laman web tersebut
mencapai kadar capaian bulanan purata sebanyak 1.4 juta,

peningkatan sebanyak 53.6% dari tahun sebelumnya.

Mengendalikan Aduan

Perlindungan pelabur merupakan asas mandat kami sebagai
pengawal selia pasaran modal, dan ini tergarap dalam
kerangka kerja pengawalseliaan, dasar, dan inisiatif kawal
selia. Kami terus meningkatkan kesedaran pelabur dan
melengkapkan pengetahuan mereka berhubung dengan hak
dan tanggungjawab mereka melalui program pendidikan

pelabur dan pengendalian aduan yang berkesan. Kami

Carta 1
Saluran Aduan dan Pertanyaan yang Diterima dari
1 Januari 2007 Hingga 31 Disember 2007

Datang ke kaunter

Telefon
5.7%

E-mel
43.8%

Surat
29.1%

Faksimili
9.7%

Carta 2
Aduan dan Pertanyaan yang Diterima dari 1 Januari 2007
Hingga 31 Disember 2007

Pertanyaan
Aduan umum Y

9%

Amalan salah dalam
urusan unit amanah
5%

Amalan yang dilarang
dalam urusan sekuriti
47%

Aduan terhadap
pendaftar saham
4%

Salah laku oleh PLC
dan/atau pegawainya
29%

Amalan salah dalam
dagangan niaga hadapan
4%

menyediakan kemudahan barisan hadapan untuk pelabur
mengajukan aduan, rasa tidak puas hati, atau pertanyaan

melalui Jabatan Hal Ehwal Pelabur dan Pengaduan yang —

*  menawarkan pengantara muka untuk membolehkan
pelabur bertanya atau mengajukan aduan mereka secara
peribadi, melalui telefon atau secara bertulis. Ini juga
sering menjadi “gerbang” semula jadi kepada pemberi

maklumat yang identiti mereka dirahsiakan;

*  menyemak aduan bagi kemungkinan pelanggaran

terhadap undang-undang sekuriti atau peraturan bursa.



Carta 3
Pertanyaan yang Diterima Tentang Skim Pelaburan
Internet Tidak Sah Dalam Tahun 2007

700

Il Telefon
M E-mel 617
600 601
500
c
<]
]
£ 400
8
8 336
T 300 299 302
200 A 180
136 143
104 103
100 82 80
65 64
56 53
21 37 40 37 37,
o ol 0
Jan Feb Mac  Apr Mei Jun Jul Ogos  Sept Okt Nov Dis

Aduan dipanjangkan kepada jabatan yang berkenaan

bagi tindakan yang sesuai untuk diambil;

*  melayani pertanyaan tentang hak dan tanggungjawab
pelabur, isu pasaran modal, undang-undang dan

produk;

* mengantarakan konflik antara pelabur dengan
pengantara pasaran untuk memudahcarakan

penyelesaian tidak formal terhadap aduan;

*  mengetengahkan skim pelaburan tidak sah dan
keburukan lain melalui komunikasi langsung
berhubung dengan aduan atau pertanyaan, siaran
akhbar dan artikel dalam media, laman web SC, dan

saluran lain;

*  mengenal pasti dan menganalisis trend daripada
pertanyaan dan aduan yang menyerlahkan bidang

yang berkait dengan kebimbangan tentang dasar

pengawalseliaan atau pengantara pasaran, PLC dan

jurang pengetahuan pelabur; dan

*  menguruskan dan memelihara pangkalan data aduan

dan pertanyaan yang diterima oleh SC.

CMSA Mengukuhkan Perlindungan Pelabur

Bawah CMSA, kini SC boleh mendapatkan tiga kali
pampasan wang yang diperoleh atau kerugian yang dielakkan
melalui tindakan sivil bagi julat kesalahan pasaran yang
diperluas, seperti dagangan palsu atau penyataan palsu atau
yang mengelirukan. Sebelum ini, peruntukan ini hanya

terpakai untuk dagangan orang dalam.

Sekiranya aset pelabur menghadapi risiko, CMSA
membolehkan SC memindahkan wang dan harta pelanggan
kepada orang lain jika kami mengesan pelanggaran undang-
undang sekuriti dan tindakan segera diperlukan untuk
melindungi aset pelanggan. Dalam pasaran primer,
penerbit perlu memasukkan wang yang diterima daripada
pelanggan ke dalam akaun amanah sehingga saham tersebut
diterbitkan atau dipindahkan kepada pemohon saham.
CMSA juga melindungi pemegang bon dengan meminta
pemegang amanah bon mendapatkan kelulusan SC sebelum

mereka bertindak ke atas terbitan bon.

CMSA juga memperkenalkan sistem pendaftaran dengan
memakai peruntukan perlindungan pelabur yang jelas,
khususnya yang berkait dengan konflik kepentingan dan
kesesuaian saranan yang dibuat kepada pelanggan. Dengan
cara ini, pelabur dilindungi apabila mereka melabur dalam
produk pasaran modal, tanpa mengira ciri entiti yang
menawarkan produk tersebut. Satu buku panduan juga
memerlukan wakil berlesen untuk meningkatkan
keterampilan profesional mereka dan tingkah laku beretika

melalui pendidikan profesional yang berterusan.






Bahagian Dua

Menggalakkan pasaran yang adil,
cekap dan teratur

Kami telah beralih kepada pendekatan
pengawasan berasaskan prinsip yang
menggalakkan dan memupuk amalan urusan
yang baik. la membolehkan peserta pasaran
menemui cara berkesan dalam memenuhi prinsip
yang dimandatkan tetapi beroperasi dan
berevolusi tanpa disekat oleh pengawalseliaan

yang terlalu membebankan.

MENGGALAKKAN PASARAN YANG ADIL, CEKAP

DAN TERATUR

PENGENALAN

Pada tahun 2007, kami membuat kemajuan lebih jauh ke
arah menyusun sistem pengawalseliaan yang berteraskan
prinsip. Kami menilai aktiviti pengawalseliaan berbanding
dengan hasilnya. Aktiviti pengawalseliaan yang mempunyai
hasil manfaat yang minimum akan diberi kurang keutamaan
kerana kos, terhadap kedua-dua pengantara dan SC, tidak

selaras dengan manfaat hasilnya.

Kami terus mengurangkan beban pengawalseliaan yang
kosnya melebihi manfaat pengawalseliaan. Kos dalam
konteks ini tidak terhad kepada implikasi kewangan sahaja,
tetapi juga melibatkan pertimbangan impak kepada pelabur

dan pasaran, serta kesediaan industri.

Kami semakin beralih daripada menetapkan keperluan
kepada menggariskan prinsip pengawalseliaan. Ini
membenarkan kefleksibelan dalam mengguna pakai
pengawalseliaan mengikut keperluan pengantara. Ada di
antara pengantara kami meluahkan ketidakselesaan,
memandangkan interpretasi prinsip yang luas, berbanding
dengan keperluan yang ditetapkan. Kami menasihati
pengantara kami, yang bimbang, untuk berunding dengan
kami. Komunikasi merupakan kunci kejayaan, dan kami
telah mengambil langkah yang besar untuk menjadi telus
dalam aktiviti kami dan menggalakkan urusan dan

kesepakatan dengan industri.

Fokus kami bagi tahun semasa ialah menyemai perilaku
yang profesional dan amalan yang beretika, di samping
membina kesedaran bagi pengurusan risiko berkualiti
dan pemantauan dalaman yang kukuh. Setelah ciri-ciri ini
berakar umbi dalam pasaran modal, kami akan terus

menyahkawalselia aspek aktiviti pengantara dan

menyingkirkan halangan pengawalseliaan untuk membenarkan
jenis perniagaan baru yang akan meningkatkan tenaga
saingan pengantara kami dan menyediakan pelbagai

rangkaian perkhidmatan berkualiti kepada pengguna.

PENYELIAAN PENGANTARA

Sejak pengenalan penyeliaan berteraskan prinsip pada awal
tahun 2006, kami telah melengkapkannya dengan
mengguna pakai pendekatan berteraskan risiko dalam
penyeliaan pengantara. Dengan cara ini, sebarang salah laku
dalam pasaran modal akan dapat dikesan atau dihalang di

peringkat awal.

Pada tahun semasa, kami membuat beberapa lawatan
ke atas pengantara pasaran untuk meninjau dasar
pengurusan operasi dan risiko, dan pada masa yang sama,
mengemas kini profil risiko mereka. Kami juga
meningkatkan fokus kami terhadap penyalahgunaan
pasaran khususnya penyalahgunaan yang dilakukan oleh
pengantara pasaran, dan terhadap pelbagai aktiviti

manipulasi pasaran.

Model Penilaian Risiko

Kami mempunyai model penilaian risiko yang komprehensif
untuk membentuk profil risiko semua pengantara pasaran,
dan sentiasa mengemas kini profil risiko mereka. Ini akan
membolehkan kami memberi keutamaan kepada penyebaran
sumber-sumber kami kepada pengantara pasaran dan isu-
isu yang impaknya amat besar kepada objekeif
pengawalseliaan kami yang digabungkan pula dengan

kebarangkalian besar bagi penjelasan risiko.

Sebagai sebahagian daripada strategi kami untuk mendapat
kefahaman yang lebih baik dan profil holistik pengantara
kami, kami mempunyai sistem maklumat dalaman yang
secara komprehensif memperoleh penzahiran semua perkara
dalam pasaran modal dan SC dengan betul, andal dan tepat

pada masanya.

Pada masa yang sama, kami mengurangkan risiko dengan
mengambil tindakan awal dan responsif dalam menangani
perkara pengawalseliaan dengan menggunakan pelbagai
kaedah penyeliaan. Ini termasuklah berurusan dengan
Lembaga Pengarah dan pengurusan kanan pengantara, dan
denda yang berat melalui tindakan pentadbiran terhadap

mereka yang melanggar peraturan pengawalseliaan.

Pemeriksaan Ke Atas Syarikat Broker Saham

Pemeriksaan ke atas pengantara merupakan satu daripada
alat penyeliaan utama kami. Pemeriksaan di tempat urusan
difokuskan kepada mengarah industri ke arah mencapai
standard profesionalisme yang tinggi dengan memantau
pembangunan industri dan kepatuhannya terhadap undang-

undang, peraturan dan garis panduan yang relevan.

Pada tahun tersebut, pasukan pemeriksaan telah

menyiapkan—

*  enam pemeriksaan berfokuskan risiko ke atas syarikat
broker saham dengan fokus utama terhadap kepatuhan
kepada keperluan pengawalseliaan, dan meluaskan
skop kami untuk meliputi sistem dan kawalan anti

penyalahgunaan pasaran syarikat;

*  tiga lawatan mengejut ke atas syarikat broker saham
yang memfokuskan kepada bidang-bidang pematuhan

yang signifikan, operasi dan risiko kewangan; dan

*  tiga tinjauan ketekunan wajar bersama BNM ke atas
syarikat broker saham untuk memeriksa jika mereka
telah mematuhi kepada pra syarat yang perlu untuk

menjadi Bank Pelaburan.

Objektif utama pemeriksaan kami ialah untuk menilai
kecukupan usaha dan langkah-langkah yang diambil oleh
syarikat broker saham dalam mengendalikan aktiviti

perniagaan dengan cara yang menyumbangkan kepada

pengekalan pasaran yang adil dan teratur.

Pendekatan dan Proses Pengawalseliaan yang Telus

Kami percaya bahawa komunikasi yang berkesan dengan
pemegang kepentingan kami merupakan bahagian
penting proses pengawalseliaan kerana ia membantu kami
mencapai imbangan yang sesuai antara melindungi pelabur

dan memupuk pasaran yang adil dan cekap.

Pada tahun semasa, kami mengendalikan mesyuarat dengan
lembaga pengarah dan pengurusan kanan syarikat broker
saham dan bank pelaburan untuk membincangkan perkara-
perkara pengawalseliaan yang dikenal pasti dan untuk
mendapatkan maklum balas dan kemas kini terhadap strategi
perniagaan mereka dan pelan untuk tinjauan berterusan

kami.

Bekerjasama dengan industri berkenaan merupakan satu
strategi utama untuk mencegah, mengesan, dan menghalang
secara proaktif, salah laku dalam pasaran modal dan

menaikkan standard budaya pematuhan dan amalan baik.

Kami meneraju usaha untuk menaikkan taraf perundingan
dan berurusan dengan industri dengan memberi beberapa
pembentangan dan berunding secara aktif dengan
persatuan-persatuan industri, peserta industri, bank
pelaburan, syarikat broker saham, pegawai pematuhan dan
pengawal selia lain. Tajuk yang dibincangkan termasuklah
isu-isu pasaran modal, menggalakkan perilaku pasaran
yang baik, berkongsi pendekatan penyeliaan kami,
menggalakkan kecergasan pasaran, dan memelihara
keyakinan orang awam. Pendekatan ini telah berjaya dalam
memupuk budaya pempatuhan dalam industri, dan
mewujudkan persefahaman dan sokongan yang lebih baik

untuk, dan sejajar dengan, pendekatan penyeliaan kami.

Kami juga berurusan dengan BNM tentang pelbagai isu,
seperti pengawasan Bank Pelaburan dan berjaya menyiapkan
pengiktirafan bersama Penganalisis Kewangan dan Perancang

Kewangan.

Berikutan perundingan industri terhadap garis panduan bagi
perilaku pasaran dan amalan urusan untuk broker saham,
wakil dan kakitangan mereka, kami kini di peringkat akhir

dalam menerbitkan garis panduan tersebut. Kami akan



mengeluarkan dan menerbitkan garis panduan tersebut
secara rasmi, yang memberi ulasan dan contoh bagaimana
syarikat broker saham boleh mengatur dan memantau hal
ehwal mereka dengan penuh tanggungjawab dan berkesan
supaya patuh pada kewajipan mereka bawah undang-undang
sekuriti, peraturan dan garis panduan. Usaha ini adalah
sebahagian daripada inisiatif strategi CMP mengangkat
perkhidmatan pengantaraan kepada standard penghematan
yang sewajarnya, dengan tahap perilaku urusan yang tinggi

dan kemahiran profesionalisme.

Tindakan Pentadbiran

Pada tahun tersebut, kami telah mengambil tindakan tegas
terhadap mereka yang melanggar tingkah laku, undang-

undang dan peraturan.

Jadual 1 menunjukkan beberapa tindakan pentadbiran yang
dikenakan pada tahun 2007.

Penyeliaan Berteraskan Risiko bagi Pengurus Dana

Selaras dengan objektif CMP menggalakkan industri
pengurusan pelaburan yang berkesan dan mengiktiraf
pertumbuhan industri pengurusan pelaburan sebagai satu
segmen daripada pasaran modal, SC telah menubuhkan
Jabatan Pengawalan Pengurusan Pelaburan pada bulan Mei
2007 yang menggunakan kaedah penyeliaan yang
berteraskan risiko. Dengan kaedah ini, kami berusaha
untuk mencapai penyeliaan industri yang holistik, dan
merangkumi satu gabungan swapenilaian dengan audit
pengawalseliaan berkala. Swapenilaian memerlukan
pengantara untuk mengemukakan Soal Selidik Penilaian
Pematuhan dan Risiko (CRAq) dan laporan setengah
tahun mengenai operasi dasar pematuhan dan prosedur.
Amalan swapenilaian sedemikian adalah sejajar dengan
pengawasan berteraskan prinsip dan rejim berteraskan
penzahiran. Audit pengawalseliaan melengkapkan latihan
swapenilaian sebagai proses yang mengukuhkan kebenaran

penilaian tersebut.

Pemeriksaan ke atas Pengurus Dana

Pada tahun 2007, SC memeriksa pengurus dana untuk

Jadual 1
Tindakan Pentadbiran yang Diambil Terhadap Pengantara
pada Tahun 2007

Jenis Tindakan Terhadap Bilangan Tindakan
Pengantara*

Peringatan/Amaran 4 BP, 2 SBS

Denda dan Celaan 2 BP, 1 SBS, 1 SBSA, 1 SPA

Penyekatan Perkembangan 1BP
perniagaan
* BP - Bank Pelaburan
SBS  — Syarikat Broker Saham
SBSA - Syarikat Broker Saham Asing
SPA - Syarikat Pengurusan Aset

Penemuan Lazim Daripada Pemeriksaan ke atas SBS

Penemuan lazim yang dijumpai semasa pemeriksaan kami
termasuk:

e Penyeliaan pengurusan yang tidak berkesan terhadap
perilaku urusan wakil peniaga mereka;

. Pelanggaran syarat pelesenan melarang seseorang yang
tidak berlesen daripada berurusan dalam sekuriti;

e Pelanggaran peraturan Bursa menghalang kerani
dagangan daripada mengambil pesanan terus daripada
pelanggan;

e Pelanggaran atau pencabulan peraturan pengawalseliaan

tidak dilaporkan dengan segera kepada SC;

*  Maklumat mengenali-pelanggan-anda tidak dikemas
kini secara berkala dan tidak didokumentasikan secara
rasmi;

e Dasar dan peraturan dagangan kakitangan tidak disemak
dan dikuatkuasakan dengan secukupnya; dan

e Dokumen akaun tidak lengkap dan tidak cukup.

memastikan kecukupan dan keberkesanan pemantauan dan
peraturan dalaman, keadaan sistem pematuhan dan
penyeliaan, pematuhan kepada undang-undang dan peraturan,

dan untuk mengenal pasti ruang untuk pembaikan.

Syarikat-syarikat pengurusan dana juga diperiksa kekukuhan
kewangan mereka, tadbir urus korporat, perlindungan aset
pelanggan, amalan dagangan, kriteria untuk menilai penyedia
khidmat, dan kepatuhan kepada peraturan pencegahan

pengubahan wang haram.

Pada tahun tersebut, pasukan pemeriksaan kami menyiapkan—

*  dua pemeriksaan berteraskan risiko ke atas syarikat
pengurusan dana, merangkumi pelbagai risiko operasi
dan kepatuhan pada undang-undang dan keperluan

pengawalseliaan; dan

*  dua pemeriksaan berfokuskan risiko ke atas syarikat
pengurusan dana, dengan fokus utama ke atas akaun

amanah dan skim perkongsian untung.

Di samping itu, beberapa urusan dikendalikan dengan
syarikat pengurusan dana untuk menilai kecukupan
aktiviti perniagaan mereka dan menangani masalah yang

berkenaan.

Credit Agricole Sebagai Pengurus Dana Asing

Dalam bulan November 2007, kami meluluskan penubuhan
Credit Agricole Asset Management sebagai satu lagi syarikat
pengurusan dana asing untuk menyediakan lebih banyak
pilihan perkhidmatan dan produk kepada pelabur. Credit
Agricole merupakan syarikat pengurusan dana asing yang

keempat diberi lesen bawah skim khas ini.

SISTEM PELESENAN TUNGGAL

CMSA berkuat kuasa pada 28 September 2007 dan
memperkenalkan rangka kerja pelesenan tunggal bagi semua
pengantara pasaran modal di Malaysia. Undang-undang baru
ini yang memansuhkan SIA dan FIA, menyingkirkan
keperluan lesen yang berasingan apabila pengantara pasaran
modal menjalankan perniagaan dalam kedua-dua pasaran

sekuriti dan niaga hadapan.

Mengurangkan Kos dan Bebanan
Pengawalseliaan

Pengantara pasaran modal perlu memegang hanya satu lesen
untuk menjalankan perniagaan dalam mana-mana satu atau

lebih, daripada enam aktiviti yang terkawal.

Juga, kelulusan pentadbiran dan pemberitahuan oleh

pengantara pasaran modal, yang dahulunya mesti

dikemukakan secara berasingan bawah SIA dan FIA, kini
boleh dikemukakan bersama bawah CMSA.

CMSA memperkenalkan dua jenis lesen — lesen utama
dikenali sebagai Lesen Perkhidmatan Pasaran Modal
(CMSL), dan lesen wakil yang dikenali sebagai Lesen
Wakil Perkhidmatan Pasaran Modal (CMSRL). Sebuah
entiti yang memenubhi kriteria layak dan sesuai dari segi
kuantitatif dan kualitatif yang diperlukan, sebagaimana
dinyatakan dalam Licensing Handbook kini boleh
diluluskan untuk menjalankan kesemua enam aktiviti
terkawal berasingan bawah satu lesen, seperti mana bank

pelaburan. Enam aktiviti tersebuct ialah:

*  berniaga dalam sekuriti;

e berdagang dalam kontrak niaga hadapan;

e pengurusan dana;

*  memberi nasihat mengenai kewangan korporat;
o nasihat pelaburan; dan

*  perancangan kewangan.

Seorang pemegang CMSL atau CMSRL boleh memohon
kepada SC untuk menambah atau mengurangkan aktivitinya
terkawal dengan memohon untuk perubahan lesennya dan
bagi pemegang CMSRL untuk menukar prinsipal yang

menggajinya.

Kewangan Korporat dan Penganalisis Kaji Selidik

Sebelum CMSA, individu yang bekerja dengan syarikat
broker saham dan bank pelaburan yang menjalankan
perniagaan penasihat kewangan korporat dan memberi
nasihat pelaburan, tertakluk kepada keperluan pengawalseliaan
yang kurang berbanding dengan individu yang bekerja
dengan syarikat penasihat pelaburan khusus. Hanya syarikat
penasihat pelaburan khusus perlu lulus modul 12 dan 15
peperiksaan pelesenan yang dikendalikan oleh SIDC dan
tertakluk kepada keperluan pelesenan sebelum memulakan

perniagaan.

Dengan CMSA, kedua-dua kategori profesional, kini adalah



tertakluk kepada keperluan pengawalseliaan yang sama
termasuk pelesenan, pematuhan kepada pelbagai peruntukan
yang disediakan bawah undang-undang sekuriti, dan
meneruskan pendidikan profesional untuk meningkatkan
kemahiran mereka. Untuk memudahcarakan peralihan
lancar dan mengekalkan keberkesanan perniagaan, semua
eksekutif kewangan korporat dan penganalisis kaji selidik
yang kini bekerja dengan syarikat broker saham dan
bank pelaburan mestilah memegang CMSRL untuk
menjalankan aktiviti terkawal seperti menasihati kewangan
korporat atau nasihat pelaburan, yang mana berkenaan,
bagi tempoh satu tahun daripada tarikh kuat kuasa
CMSA. Namun, mereka mesti telah memenuhi keperluan
minimum SC yang ditetapkan dalam Guidelines for
Dealer’s and Dealer’s Representative under the SIA sebelum
CMSA berkuat kuasa.

Lesen Niaga Terhad

Kami juga telah memperkenalkan lesen niaga terhad bagi
syarikat pengurusan unit amanah yang memasarkan dan
mengedarkan produk unit amanah. Bawah sistem lama,
syarikat pengurusan unit amanah mempunyai status
peniaga terkecuali bagi urus niaga dalam produk unit
amanah. Bawah CMSA, mereka mesti mendapat CMSL.
Sekali lagi, untuk memudahcarakan peralihan dan
mengekalkan keberkesanan perniagaan, semua syarikat
pengurusan unit amanah dibenarkan meneruskan aktiviti
mereka bagi tempoh satu tahun dari tarikh kuat kuasa

CMSA.

Lesen niaga terhad tersebut juga terpakai kepada perancang
kewangan atau pengurus dana yang ingin memasarkan dan
mengedarkan produk unit amanah. Ia juga terpakai kepada
pengantara dalam kategori pengantara yang lain, seperti pasar

raya dana yang mengedar dana pihak ketiga.

Hanya syarikat prinsipal yang perlu memegang CMSL untuk
berurus niaga dalam produk unit amanah, sementara
ejen dan kakitangan mereka perlu berdaftar dengan
FMUTM. Mereka mesti lulus peperiksaan bagi individu yang
berurusan dalam unitamanah (PDUT) atau lain-lain kelayakan
yang diiktiraf oleh FMUTM dan diluluskan oleh SC untuk

menjalankan perniagaan dalam produk unit amanah.

KECEKAPAN DALAM PELESENAN

Buku panduan pelesenan (Licensing Handbook) telah
diperkenalkan sebagai dokumen tunggal yang menerangkan
satu persatu kriteria penilaian minimum untuk pemberian
CMSL dan CMSRL bagi kesemua enam aktiviti terkawal
bawah CMSA. Buku panduan tersebut dikeluarkan pada 28
September 2007, menggantikan lapan garis panduan
berkenaan pelesenan dan memuatkan semua syarat dan
sekatan berkaitan pelesenan dan menggariskan prosedur
permohonan, yuran dan borang yang relevan. Untuk
memudahcarakan proses peralihan dengan berkuatkuasanya
CMSA, satu set soalan lazim (FAQ) mengenai sistem

pelesenan tunggal dan isu-isu berkenaan pelesenan telah

disediakan di laman web SC.

Tempoh Lesen yang Panjang

Sebagai insentif kepada pengantara pasaran modal yang
mempunyai standard tadbir urus korporat dan perilaku
pasaran yang tinggi, kami akan memanjangkan tempoh
lesen kepada 36 bulan bagi pemegang CMSL yang layak,
dan 24 bulan bagi pemegang CMSRL yang layak. Tempoh
masa ini dijangka akan memberi manfaat kepada peserta
pasaran dengan berkurangnya prosedur pentadbiran dalam
proses pembaharuan lesen mereka. Kami yakin bahawa
proses liberalisasi ini tidak memberi kesan terhadap
keupayaan kami untuk menyemak perilaku mereka yang
berlesen pada bila-bila masa kerana CMSA memberi pelbagai
kuasa kepada SC untuk mengambil tindakan sewajarnya ke
atas mereka yang berlesen, atas salah laku dan perilaku
pasaran yang tidak beretika. Tempoh masa yang panjang itu
akan juga membolehkan SC menjalankan penilaian yang
teliti sama ada mereka yang berlesen itu layak dan sesuai,
dan sama ada untuk membenarkan mereka meneruskan

aktiviti terkawal selia itu.

Dengan peralihan kepada pembaharuan lesen dua tahun,
wakil yang berlesen kini diberi kelonggaran untuk
mengumpul mata CPE yang perlu dalam tempoh masa 24
bulan dan bukannya 12 bulan. Jangka masa yang
dipanjangkan itu membolehkan wakil yang berlesen untuk
mengenal pasti kursus CPE yang memberi manfaat dan

menarik minat mereka.

Pelantikan Pengarah

Pengantara pasaran modal kini boleh melantik seorang
pengarah atau ketua pegawai eksekutif tanpa mendapat
kelulusan terlebih dahulu daripada SC. Bagaimanapun,
sebelum melantik seorang pengarah atau ketua pegawai
eksekutif, pengantara pasaran modal mesti melaksanakan
ketekunan wajar yang diperlukan untuk mencari calon yang
layak dan sesuai, dan berkelayakan untuk memegang jawatan

tersebut.

Pengantara pasaran modal mesti memaklumkan kepada
SC dalam masa dua hari bekerja atau sebelum membuat
sebarang pengumuman awam, yang mana lebih awal,
apabila membuat pelantikan tersebut. Bagi tujuan
penyeliaan, SC akan membuat penilaian pasca pelantikan
ke atas individu tersebut. Jika penilaian kami menunjukkan
bahawa seorang pengarah atau ketua pegawai eksekutif itu
tidak layak dan tidak sesuai, kami boleh mengarahkan supaya

individu itu disingkirkan daripada jawatan tersebut.

Bank pelaburan juga mesti patuh kepada Guidelines on

Investment Banksbagi pelantikan pengarah dan ketua pegawai
eksekutif, dan memerlukan kelulusan BNM terlebih dahulu.

“Pengawal”

Sebelum CMSA, semua perubahan kepada pegangan
saham sesebuah pengantara pasaran modal, sama ada secara
langsung atau tidak langsung, memerlukan kelulusan SC
terlebih dahulu. Kini, kelulusan awal hanya diperlukan
jika perubahan dalam pegangan saham, sama ada secara
langsung atau tidak langsung, menghasilkan perubahan

dalam “pengawal” pengantara pasaran modal.

“Pengawal” ditakrifkan dalam CMSA sebagai seorang yang
berhak melaksanakan, atau mengawal pelaksanaan, tidak
kurang daripada 15% undi yang dikaitkan dengan syer
mengundi pemegang CMSL; atau mempunyai kuasa untuk
melantik atau menyebabkan terlantiknya majoriti pengarah
pemegang CMSL; atau mempunyai kuasa untuk membuat
atau menyebabkan dibuat atau memberi kesan kepada
keputusan yang dibuat ke atas urusan atau pentadbiran

pemegang CMSL tersebut.

Sekiranya perubahan komposisi pegangan saham atau modal
berbayar tidak menyebabkan perubahan pengawal,
pengantara pasaran modal hanya perlu memberitahu SC

dalam masa 14 hari berlakunya perubahan tersebut.

Begitu juga, bank pelaburan mesti mematuhi Guidelines on
Investment Banks bagi perubahan dalam pemegang

saham mereka yang memerlukan kelulusan BNM terlebih

dahulu.

Tenaga Kerja yang Cukup dan Cekap

Penting bagi pengantara pasaran modal mempunyai
kakitangan yang cukup dan cekap, berintegriti dan memiliki
kemahiran profesional yang sesuai dengan jenis dan
skala perniagaan mereka. Oleh itu, kami telah menambah
bilangan minimum pemegang CMSRL daripada satu
kepada dua bagi setiap aktiviti terkawal yang dijalankan oleh
pengantara pasaran modal. Bagi pemegang CMSL yang
memohon untuk menjalankan perniagaan dalam produk
unit amanah, pengantara pasaran modal mesti mempunyai
dua individu berdaftar dengan FMUTM. Penambahan
bilangan minimum wakil berlesen ini akan memberikan
lebih perlindungan kepada pelanggan pengantara pasaran

modal kerana ia memastikan kesinambungan perniagaan.

Bagi memastikan pengantara pasaran modal mempunyai
seorang individu untuk memberi arahan dan maklum balas
kepada lembaga pengarah tentang isu-isu berkaitan
dengan aktiviti terkawal, kami telah mengekalkan
keperluan iaitu sekurang-kurangnya seorang pengarah
berlesen yang mempunyai sekurang-kurangnya 10 tahun
pengalaman yang berkaitan dalam aktiviti terkawal yang

syarikat itu diberikan lesen.

Jika pengantara pasaran modal menjalankan lebih daripada
satu aktiviti terkawal, ia mesti melantik seorang ketua
yang mempunyai sekurang-kurangnya lapan tahun
pengalaman yang berkaitan bagi setiap aktiviti terkawal
tambahan. Dengan berbuat demikian, SC menjangkakan
bahawa seseorang yang mempunyai kemahiran dan
kepakaran yang diperlukan, akan memberi bimbingan
dan penyeliaan kepada wakil yang menjalankan aktiviti

terkawal tersebut.



Pemansuhan Keperluan Pengalaman

Memandangkan penyeliaan wakil berlesen syarikat akan
dijalankan oleh sama ada pengarah berlesen atau ketua
akdiviti terkawal yang setiap seorang mempunyai pengalaman
berkenaan dalam aktiviti tersebut, calon yang mempunyai
kelayakan pengajian tinggi atau profesional tidak lagi
perlu mempunyai tiga tahun ‘pengalaman langsung dan
relevan’ apabila memohon CMSRL. Ini ialah pra-syarat
sebelum CMSA bagi calon yang memohon untuk
menjalankan aktiviti nasihat pelaburan, kewangan korporat,
dan perancangan kewangan. Pengecualian kepada ini
hanyalah untuk calon yang memohon CMSRL bagi
menjalankan aktiviti pengurusan dana yang dua tahun
pengalaman ‘relevan’ masih diperlukan bagi pemohon yang

mempunyai kelayakan pengajian tinggi atau profesional.

PENYELIAAN PASARAN
Keutamaan Pengawasan

Kami memberi keutamaan kepada fungsi pengawasan
untuk menyahut cabaran yang timbul dari pasaran modal
Malaysia yang dinamik, serta menegakkan integriti dan
kredibiliti. Memandangkan ciri-ciri dinamik pasaran modal
dan instrumen kewangan inovatif yang menyumbang kepada
kerumitan pasaran, pengawasan telah menjadi semakin
mencabar, dan kami perlu sentiasa mentakrifkan semula skop

fungsi pengawasan kami.

Pada tahun tersebut, kami mengekalkan fokus kami
kepada pengesanan awal ketaknalaran dan penyalahgunaan
pasaran, supaya tindakan pemulihan awal dapat diambil
terhadap mereka yang melakukan kesalahan. Kami
bekerja rapat dengan Bursa Malaysia, sebagai pengawal selia
barisan hadapan, dalam mengesan penyalahgunaan
pasaran, dan mengambil tindakan yang sesuai dan tepat
pada masanya. Kami juga mengukur rujuk diri kami
dengan bidang kuasa yang lain dan mengguna pakai sistem

dan amalan terbaik mereka.

Untuk mencapai hasil yang diingini, kami terus mengguna

pakai rangka kerja pengawasan yang sedia ada:

*  Mengguna pakai pendekatan proaktif untuk

mengekang ketaknalaran pasaran dalam mengekalkan

integriti pasaran, dengan campur tangan dan tindakan

pengawasan yang tepat pada masanya dan berkesan;

*  Mengambil tindakan segera ke atas pengantara, syarikat
tersenarai, dan pelabur untuk mengekang ketaknalaran,
dan meminimumkan atau mencegah kemungkinan

kesan sistemik pada pasaran;

e Bekerjasama dengan Bursa Malaysia melalui kumpulan
kerja teknikal dan mesyuarat suku tahunan untuk
membincangkan dan menyelesaikan isu operasi, dan
berusaha ke arah mengukuhkan peranan Bursa Malaysia
sebagai pengawal selia barisan hadapan (FLR); dan

e DPersempadanan fungsi yang jelas antara SC dan Bursa
Malaysia untuk mengharmonikan dan membezakan

peranan dan tanggungjawab masing-masing.

Untuk mencapai standard pengawasan yang lebih tinggi, kami
melaksanakan sistem berautomasi baru dan membangunkan
satu rangka kerja bagi peningkatan penzahiran untuk
mengukuhkan proses penemuan harga dan mengambil

tindakan awal terhadap kesalahan dagangan orang dalam.

Sistem berautomasi baru tersebut mempunyai keupayaan
untuk memberi penyelesaian yang lebih baik bagi

pengawasan pasaran dan pemantauan operasi, SCpCI‘ti:

e Pengesanan ketaknalaran pergerakan harga dan volum,
dan perilaku setiap sekuriti dan pasaran, berdasarkan

trend semasa dan yang lampau;

*  Menggera parameter yang dinamik, berdasarkan trend

semasa dan yang lampau bagi setiap saham;
e Penggeraautomatik perilaku pasaran yang luar biasa; dan

o Kebolehan melaksanakan simulasi pelbagai senario

pasaran.

PENYELIAAN BURSA MALAYSIA

Bursa Malaysia Bhd (Bursa Malaysia) sebagai FLR yang
mengawasi entiti tersenarai awam, memainkan peranan
pelengkap penting kepada SC. Satu MOU dan Panduan

Peranan Pengawalseliaan Bursa Malaysia mentadbir

hubungan antara SC dan Bursa Malaysia, meminimumkan
aktiviti bertindan dan memupuk semangat saling membantu

melalui kerjasama dan komunikasi yang berkesan.

Bursa Malaysia Sebagai Badan Pengawal Selia

Memandangkan konflik kepentingan yang mungkin
timbul antara kepentingan sendiri Bursa Malaysia sebagai
PLC berorientasikan keuntungan dan sebagai FLR,
SC kekal bertanggungjawab mengikut undang-undang,
untuk menyelia dan memantau aktiviti entiti dalam Bursa

Malaysia Group, iaitu;

. Bursa Malaysia Securities Bhd;

. Bursa Malaysia Derivatives Bhd;

*  Bursa Malaysia Securities Clearing Bhd;

*  Bursa Malaysia Derivatives Clearing Bhd; and
e Bursa Malaysia Depository Sdn Bhd.

Tanggungjawab penyeliaan SC terhadap Bursa Malaysia

adalah melalui—

*  pemantauan berterusan bukan di tempat urusan
terhadap pengawalseliaan Bursa Malaysia ke atas entiti
tersenarai awam, penyeliaan ke atas pesertanya dan
pengawasan pasaran sekunder. Kami juga menentukan
sama ada sumber-sumber mencukupi ditumpukan

kepada fungsi pengawalseliaan; dan

e audit tahunan di tempat urusan; yang pertama bermula
pada tahun 2005 (selepas demutualisasi bursa) dan
penilaian pengawalseliaan ketiga yang disiapkan baru-
baru ini pada bulan November 2007. Penilaian tahunan
pengawalseliaan SC ke atas Bursa Malaysia adalah
berdasarkan Laporan Pengawalseliaan Tahunan (ARR)
yang dikemukakan oleh Bursa Malaysia. ARR
menyatakan sejauh mana dan skop Bursa Malaysia
mematuhi kewajipan berkanun dan aktiviti-aktiviti

penting bagi sepanjang tempoh kewangan.

Secara berterusan, SC membincangkan isu-isu bersama Bursa
Malaysia, seperti menambah baik strukeur tadbir urus,
fungsi pengawalseliaan, dan perkhidmatan lain yang

ditawarkan kepada pemegang kepentingan mereka.

Tambahan pula, sebagai FLR, perilaku pasaran oleh
peserta pasaran adalah dikawal selia oleh peraturan yang
dikeluarkan oleh Bursa Malaysia. Semua pindaan pada
peraturan tersebut memerlukan kelulusan kami. Bagi
memastikan semua pengemukaan oleh Bursa Malaysia
diurus dengan cekap dan tanpa penangguhan, kami
mengekalkan pertemuan yang berterusan untuk menguruskan

isu-isu yang akan berbangkit.

Pengawasan Pembangunan Produk dan
Infrastruktur

Kami menyemak cadangan yang dikemukakan oleh Bursa
Malaysia, termasuk inisiatif pembangunan pasaran atau
produk. Kami mengawasi bidang-bidang tertentu
pembangunan dan kerja infrastruktur Bursa Malaysia, bagi
memastikan penyediaan sistem berautomasi dengan
kemampuan yang cukup, pengaturan keselamatan dan

kemudahan, serta kesediaan industri.

Setelah melancarkan Fasa 1A Dagangan Bursa — platform
dagangan bagi derivatif pada 20 November 2006, Bursa
Malaysia kini sedang menyasarkan untuk melancarkan Fasa
1B Dagangan Bursa — sistem infrastrukcur bagi pasaran
ekuiti. Ia sedang menjalani ujian sistem, dan pelaksanaannya

dijangkakan dalam suku tahun pertama 2008.

SC memberi kelulusan pada prinsipnya untuk
memperkenalkan Akses Pasaran Langsung (DMA) bagi
pasaran derivatif yang membolehkan pelaksanaan dagangan
‘sentuhan sifar’ oleh pelanggan melalui broker. Dijangkakan
kemudahan DMA akan memberi dorongan dalam
memajukan penggunaan teknologi canggih oleh broker dan
pelanggan mereka dalam pasaran ini. Dengan DMA,
kelajuan pelaksanaan oleh pelanggan akan lebih cepat.
SC dan Bursa Malaysia sedang meneliti kawalan yang sesuai
untuk mengurus risiko yang berkaitan dengan DMA, di
syarikat broker saham dan di bursa. DMA dijangka

dilancarkan dalam suku tahun pertama 2008.

Bursa Malaysia Sebagai PLC

Dalam bidang kuasa kami sebagai pengawal selia Bursa
sebagai PLC, kami memantau dan menguatkuasakan Peraturan
Penyenaraian Sekuriti Bursa Malaysia di mana perlu. Ini
termasuk pematuhan terhadap semua keperluan penzahiran,

memantau aktiviti pasaran luar biasa, dan lain-lain.



PENYELIAAN PASARAN BON
Pengantara

Kami mengguna pakai pendekatan berteraskan risiko
dalam penyeliaan pengantara pasaran bon, iaitu, pemegang
amanah bon dan agensi penarafan kredit (CRA), yang fokus
penyeliaannya berkait rapat dengan risiko yang ada kepada
pasaran. Dalam mengguna pakai pendekatan ini, SC
mengendalikan pengawasan berkala dan tepat pada masanya
dengan memeriksa pengemukaan, laporan, dan dokumen
lain untuk memastikan pengantara pasaran bon terus
mengamalkan standard profesionalisme dan pematuhan yang

tinggi, dan untuk melindungi kepentingan pelabur bon.

Terdapat 14 pemegang amanah bon didaftarkan bawah
Practice Note on Registration by the SC for the Purpose of Acting
as a Bond Trustee yang dikeluarkan pada tahun 2006.
Berikutan pendaftaran, SC mengendalikan penyeliaan
rapi ke atas pemegang amanah bon ini dengan memantau
kepatuhan kepada keperluan di bawah nota amalan, dan
menangani pelbagai isu, termasuk yang dibangkitkan oleh
pelabur bon dan peserta pasaran lain terhadap peranan dan

prestasi pemegang amanah bon.

SC juga mengendalikan pengawasan CRA yang diiktiraf
bawah Practice Note on Recognition of Credit Rating Agencies
by the SC for the Purpose of Rating Bond Issues, juga
dikeluarkan pada tahun 2006, khususnya ke atas kepatuhan
mereka terhadap kriteria pengiktirafan yang ditetapkan,

seperti yang berikut:

*  Standard profesionalisme yang tinggi dalam penarafan

dan pemantauan bon korporat;

*  Penyebaran maklumat penarafan yang cukup dan tepat

pada masanya; dan

*  Pematuhan kepada Asas Kod Tingkah Laku IOSCO
untuk CRA.

Beberapa ketidakpatuhan kepada kriteria pengiktirafan telah
dikesan, terutamanya terhadap ketepatan penyebaran
maklumat penarafan, dan tindakan sewajarnya diambil

dengan CRA untuk menangani isu tersebut.

Dagangan

Tidak seperti pasaran ekuiti, bon didagangkan dalam
pasaran di kaunter, kebanyakannya oleh pelabur institusi
yang canggih dan institusi kewangan. Sebagai pelabur
dan kebanyakan institusi yang dikawal selia, SC
mengharapkan peserta pasaran ini mengamalkan standard
profesionalisme dan perilaku yang tinggi dalam pasaran bon
sekunder. Kami mengguna pakai pendekatan seimbang
dalam pengawasan pengendalian dagangan dalam pasaran
bon, dengan objektif tersirat untuk memastikan suatu

pasaran yang adil dan teratur.

Usaha pengawasan kami adalah untuk mengesan
penyalahgunaan pasaran, mencegah salah laku, dan
membolehkan tindakan penyeliaan diambil tepat pada
masanya. Kami sering mengendalikan pertanyaan ke atas
dagangan luar biasa untuk memastikan kepatuhan terhadap

undang-undang sekuriti.

Hasilnya, ia membina dan mengekalkan keyakinan,
mempertahankan integriti pasaran dan menggalakkan
profesionalisme yang lebih tinggi di kalangan peserta pasaran.
Lebih penting lagi, ia juga mengekalkan keyakinan pelabur

dalam pasaran bon.

Infrastruktur — Platform Dagangan Elektronik

SC, bersama BNM, sedang memudahcarakan pembangunan
platform dagangan elektronik berpusat (ETP) oleh Bursa
Malaysia untuk dagangan bon sekunder. Setelah beroperasi
penuh, ETP akan mengumpul, menyimpan dan
menyebarkan maklumat ‘mengikut masa sebenar’, dan
pada masa yang sama, menyediakan kemudahan
dagangan elektronik untuk instrumen pasaran bon dan

pasaran wang.

Sementara pembangunan ETP bertujuan untuk
mempertingkatkan ketelusan harga dan proses penemuan
harga dalam dagangan pasaran bon sekunder, adanya
maklumat pra dan pasca dagangan ini, memberi satu
mekanisme semak dan imbang yang berkesan dalam

memastikan perilaku yang betul oleh peserta pasaran.






Bahagian Tiga

Mengukuhkan daya saing pasaran

Pengalaman pasaran maju menunjukkan

bahawa penyahkawalseliaan dan liberalisasi

adalah penting dalam memperdalam kecairan

pasaran sekunder, membolehkan industri

menawarkan julat perkhidmatan berkualiti tinggi,
produk dan harga yang lebih luas, bagi menarik

asas pelanggan yang semakin berkembang.
Pendekatan berhati-hati kami terhadap liberalisasi
telah menghasilkan manfaat yang dikehendaki dengan
peningkatan dalam dagangan, aktiviti penggalakan,

dan pembangunan dan penyelidikan produk.

MENGUKUHKAN DAYA SAING PASARAN

PENGENALAN

Tahun 2007 merupakan tahun cemerlang bagi pasaran
modal Malaysia yang mencatatkan pertumbuhan yang
kukuh merentasi semua segmen pasaran. Pasaran saham yang
meningkat 32% ditutup pada tahun tersebut pada paras
1,445. Pulangan Bursa Malaysia meningkat daripada 36%
dalam tahun 2006 kepada 58% dan jumlah pulangan bagi
pasaran derivatif meningkat sebanyak 49%.

Tahun ini juga merupakan tahun yang memecahkan
rekod bagi pasaran bon Malaysia yang menduduki tangga
keempat terbesar di Asia. Kami meluluskan RM158.8 bilion
terbitan bon denominasi RM dalam tahun 2007, kira-kira
sekali ganda jumlah RM79.6 bilion dalam tahun
sebelumnya. Terbitan bon denominasi mata wang
asing yang diluluskan juga meningkat daripada AS$7.8 bilion
dalam tahun 2006 kepada AS$12.3 bilion. Di samping
itu, program penerbitan produk berstruktur yang kami
luluskan, meningkat daripada RM22 bilion dalam tahun
2006 kepada RM94.2 bilion.

Industri unit amanah juga mencatatkan pertcumbuhan kukuh
sebanyak 30% dalam tahun ini dengan NAV industri
mencecah RM169.41 bilion, sementara bilangan dana yang

beroperasi meningkat sebanyak 26% kepada 495 dana.

Secara keseluruhan, saiz pasaran modal Malaysia — yang
terdiri daripada sekuriti hutang dan permodalan pasaran
ekuiti — telah meningkat lebih sekali ganda dalam tujuh
tahun pertama dekad ini kepada RM 1.6 trilion dalam tahun
2007 daripada kira-kira RM700 bilion dalam tahun 2000
dan kira-kira lapan kali lebih besar daripada saiznya yang
bernilai RM200 bilion dalam tahun 1990.

Trend percumbuhan kukuh ini adalah petanda baik bagi
pasaran modal Malaysia yang memperoleh daya saing
antarabangsa hasil pelaksanaan yang teratur dalam inisiatif

pembangunan yang dipandu oleh wawasan CMP.

Kemajuan Pelaksanaan CMP

T | o
Siap 103 1 15 129
Dalam proses 6 10 7 23
pelaksanaan
Jumlah 109 21 22 152
Siap 94% 52%  68% 85%
Dalam proses 6% 48% 32% 15%
pelaksanaan
Jumlah 100%  100% 100% 100%

Antara inisiatif yang dilaksanakan ialah inisiatif untuk
mengukuhkan tadbir urus korporat, menggalakkan
kecekapan pengawalseliaan dan menstrukturkan semula
landskap pengantaraan. Inisiatif ini memudahcarakan
anjakan secara struktur dalam pasaran modal Malaysia
yang menghasilkan satu tempoh peningkatan aktiviti.
Setakat ini, kira-kira 85% daripada 152 saranan dalam CMP
10 tahun telah dilaksanakan.

Dalam tahun 2007, SC memfokuskan kepada
mengoptimumkan kecekapan pengawalseliaan dan
memperkenalkan inisiatif pembangunan utama untuk

menggalakkan kecekapan dan daya saing pasaran, seperti

menangani kesesakan agihan dan ketidakcekapan dalam
industri pengantaraan, dan mengukuhkan kedudukan

Malaysia sebagai pusat ICM yang terkemuka.

Kami turut memperkemas kerangka kerja pengawalseliaan
untuk mencapai keseimbangan optimum antara
pengawalseliaan yang memudahkan dan perlindungan
pelabur. Kami menggalakkan lebih kebertanggungjawaban
di kalangan pengantara dan ahli profesional untuk
mengurangkan beban pengawalseliaan, dan mengukuhkan
pengawasan melalui pendekatan penyeliaan yang berasaskan

prinsip.

PERTUMBUHAN MELALUI
PENYAHKAWALSELIAAN

Penyahkawalseliaan Kadar Komisen

Sebagai sebahagian daripada pendekatan berfasa ke arah
persekitaran pasaran saham yang lebih terkawal selia,
berdaya saing, dan cergas; inisiatif yang berikut telah

dilaksanakan:

e  Kadar komisen bagi dagangan Internet dan urus niaga

muka tunai dijadikan boleh runding sepenuhnya;

e Struktur kadar komisen bagi urus niaga bukan Internet
dan bukan tunai kekal tidak berubah tetapi caj
pembrokeran minimum sebanyak RM40 dikenakan

bagi urus niaga ini; dan

*  Fi penjelasan SCAN dikurangkan daripada 0.04%
kepada 0.03%.

Penyahkawalseliaan secara progresif ke atas kadar komisen
akan membolehkan pelanggan memilih antara perkhidmatan
cekap kos yang ditawarkan oleh dagangan Internet dan
perkhidmatan peribadi dan menurut pesanan yang
ditawarkan oleh wakil niaga. Ini mewujudkan persekitaran
yang perkhidmatan penetapan harga adalah sesuai bagi tahap

perkhidmatan tersebut.

Secara keseluruhan, penyahkawalseliaan yang beransur-ansur
bagi struktur penetapan harga bertujuan memberikan

kefleksibelan kepada industri untuk menawarkan lebih

banyak pilihan kepada pelbagai golongan pelanggan, serta
mewujudkan persekitaran yang lebih berdaya saing bagi

peruntukan perkhidmatan pengantaraan.

Insentif Bajet 2008 bagi Pengurusan Pelaburan

Sejajar dengan komitmen teguh kerajaan untuk
mengukuhkan posisi Malaysia sebagai pusat pengurusan
pelaburan antarabangsa, beberapa insentif yang pelbagai
untuk meningkatkan keseluruhan landskap industri
pengurusan pelaburan, dengan fokus ke atas pengurusan
dana Islam, diumumkan dalam Bajet 2008.

e Struktur pemegang saham yang diliberalisasi
—  Pemilikan asing syarikat pengurusan dana dan
syarikat pengurusan REIT adalah dibenarkan

sehingga 70%; dan

—  Syarikat pengurusan dana Islam dibenarkan

pemilikan asing 100%;
e Dasar pelaburan rentas sempadan yang memudah cara

—  Sejak berkuat kuasa pada 1 Oktober 2007, dana
Islam dibenarkan melabur 100% asetnya di luar

negara;
e Akses yang lebih besar kepada dana institusi
—  Kira-kira AS$2 bilion dalam pembiayaan
permulaan akan disalurkan oleh KWSP ke dalam
syarikat pengurusan dana Islam;
e Persekitaran operasi yang lebih berdaya saing
—  Pengecualian cukai pendapatan ke atas semua
fi aktiviti pengurusan dana Islam sehingga

2016;

—  Pengecualian cukai pendapatan bagi pakar

kewangan Islam bukan pemastautin; dan

—  DPusat sehenti di SC bagi semua pertanyaan

berkaitan pengurusan dana.



Meningkatkan Kecekapan Pengawalseliaan

Kefleksibelan ditawarkan untuk memudahcarakan
mobiliti remisier, tertakluk kepada keupayaan syarikat
broker saham menguruskan tingkah laku beretika para
wakil, memudahcarakan penyumberan luar global bagi

fungsi pejabat operasi bagi industri niaga hadapan.

Bank pelaburan dikawal selia oleh SC dan BNM. BNM
melaksanakan pengawalseliaan dengan teliti bagi kekukuhan
kewangan, manakala SC pula melaksanakan pengawalseliaan
perniagaan dan tingkah laku pasaran untuk menggalakkan
integriti pasaran dan perlindungan pelabur. Dalam tahun
2007, SC dan BNM menandatangani MoU untuk
merasmikan persetujuan kerjasama pengawalseliaan dan

penyeliaan.

Perancangan Kewangan

Untuk memudahcarakan penumpuan dalam industri
perancangan kewangan, dan meminimumkan beban
pengawalseliaan dan kos pematuhan bagi pemegang lesen,
SC dan BNM menandatangani MoU tentang Pengiktirafan
Bersama Penasihat Kewangan dan Perancang Kewangan
pada 20 Ogos 2007. Dipersetujui bahawa satu sistem
dwilesen akan dikekalkan dan Jawatankuasa Bersama Di
Peringkat Kerja ditubuhkan untuk memperkemas pelesenan,
keperluan pendidikan berterusan, dan menyelaraskan
pelbagai isu operasi dan pengawalseliaan, termasuk

pemakaian prosedur, pematuhan dan penyeliaan.

Peranan perancang kewangan dalam memberikan nasihat
dan mendapatkan produk yang sesuai kepada pelabur
telah meningkat dengan ketara dalam beberapa tahun
ini disebabkan oleh pelabur yang semakin canggih.
Untuk memudahkan perancang kewangan berlesen
mengagihkan unit amanah, SC bekerja rapat dengan
Persckutuan Pengurus-pengurus Unit Amanah Malaysia
(FMUTM), Persatuan Perancangan Kewangan Malaysia
(FPAM), Majlis Perancangan Kewangan Malaysia (MFPC)
dan Persatuan Perunding Kewangan Berkanun Malaysia
(MAChEC). FMUTM melancarkan Guidelines for
Registration of Corporate Unit Trust Advisers pada bulan
Oktober 2007.

Untuk menjaga kebebasan penasihat kewangan dalam
mengagihkan produk unit amanah, perancang kewangan
dikehendaki menzahirkan secukupnya pendapatan yuran
yang mereka peroleh daripada jualan produk unit amanah.
Perancang kewangan juga perlu memenuhi kriteria kelayakan

modal berbayar dan keperluan lain.

Meningkatkan Pengantaraan Simpanan

Satu daripada keutamaan kami adalah untuk menggalakkan
simpanan domestik tahap tinggi untuk mendorong
pertumbuhan pasaran modal melalui pengantaraan lebih
cekap dalam persekitaran yang lebih dinyahkawal selia dan
diliberalisasi. Setakat ini, SC menyemak Guidelines on Unit
Trust Funduntuk menggalakkan lebih banyak inovasi produk

dan mengukuhkan perlindungan pelabur.

Seiring dengan usaha BNM meningkatkan had pelaburan
luar negara kepada 50% daripada dana yang diuruskan,
SC meminda garis panduan mengenai penilaian untuk
memudahcarakan pelaburan dalam zon masa yang berbeza

dan meliberalisasikan had pelaburan dan pendedahan.

SC turut mengambil pendekatan berteraskan penzahiran
bagi kelulusan dana unit amanah sejak 1 Mac 2007; dengan
itu mengurangkan masa-ke-pasaran dari empat bulan kepada
21 hari. Selain keupayaan untuk memenuhi permintaan
pasaran tepat pada masanya, bawah pendekatan berteraskan
penzahiran, pelabur diberikan maklumat yang cukup untuk
membuat keputusan pelaburan. Di samping itu, sistem
penetapan harga tunggal meningkatkan penzahiran caj jualan
berkuat kuasa sejak 1 Julai 2007.

Bagi mewujudkan persekitaran agihan yang lebih berdaya
saing, kerangka kerja pengawalseliaan tersebut kini
memudahcarakan pengenalan pasar raya dana sementara
FMUTM menyemak Guidelines for Registration of
Institutional Unit Trust Advisers (Garis Panduan [UTA) untuk

memberikan lebih kejelasan.

Impak persekitaran yang lebih dinyahkawal selia dan
diliberalisasi dapat dilihat segera dengan bilangan dana yang
diluluskan berjumlah 121 di antara Januari — Disember 2007,

membawa jumlah bilangan dana yang diluluskan pada

penghujung Disember kepada 521. Daripada jumlah ini,
495 telah dilancarkan dan tersedia kepada pelabur.

Penyertaan global terus diliberalisasikan dengan peningkatan
had pemilikan asing dalam syarikat pengurusan dana kepada
70%. Lesen pengurusan dana asing diberikan kepada Credit
Agricole, menjadikan bilangan pengurus dana asing yang

beroperasi bawah skim khas ini kepada empat.

Kami memperkenalkan garis panduan untuk
memudahcarakan penawaran, pemasaran dan pengagihan
dana asing di Malaysia yang berkuat kuasa pada 1 Julai 2007
untuk memudahcarakan pengagihan produk unit
amanah merentasi sempadan. Bawah garis panduan ini,
produk daripada atau yang tersenarai dalam bidang
kuasa yang diiktiraf, iaitu bidang kuasa asing yang
diiktiraf oleh SC, kini boleh ditawarkan di Malaysia.
Garis panduan ini juga termasuk peruntukan tentang
kelayakan, tugas dan tanggungjawab pengagih dana
tempatan dalam pemasaran dan pengagihan dana asing

kepada pelabur Malaysia.

KECEKAPAN DALAM PENJANAAN DANA

Landskap pasaran modal global sedang mengalami peralihan
radikal dengan persaingan yang semakin sengit antara
bursa, dan anjakan dalam kuasa tawar-menawar daripada
bursa dan pengantara untuk pengeluar dan pelabur di pasaran
yang didorong permintaan yang semakin meningkat. Oleh
itu, pasaran modal mesti meningkatkan kedudukan nilainya

untuk kekal berdaya saing di peringkat antarabangsa.

Pasaran IPO yang Berdaya Saing

Menurut kebanyakan kayu ukur, Malaysia mempunyai
pasaran IPO yang sangat berdaya saing dengan pangkalan
pelabur yang besar seperti yang dilihat dalam purata
kadar lebihan langganan 41.9 kali bagi IPO Malaysia dalam
tahun 2007.

Kami menilai cadangan IPO sama ada cadangan itu
memenuhi keperluan kualiti yang menekankan tadbir urus.
Pendekatan yang ketat telah mengukuhkan prestasi dan
meneguhkan keyakinan dalam IPO Malaysia. Pada

penghujung bulan Disember, keuntungan bersih meningkat

sebanyak 43% bagi 36 IPO yang mengeluarkan akaun
2006 dan 2007 mereka. Di samping itu, 63% daripada
IPO atau 17 PLC dalam tahun 2007 didagangkan melebihi
harga IPO-nya dengan 11 PLC memberikan lebihan
pulangan sebanyak 20%.

Analisis data pasaran yang luas turut menunjukkan bahawa
PER Malaysia adalah setanding dengan pasaran lain dan
penyenaraian asing cenderung menjalankan dagangan pada
harga diskaun kepada syarikat tempatan. Ini mengesahkan
bahawa syarikat Malaysia berkemungkinan akan mendapat
penilaian lebih baik jika disenaraikan di Malaysia daripada
dinilai di luar negara kerana kecairan bagi PLC cenderung

menjadi lebih kukuh dalam pasaran domestiknya.

Di samping itu, kos langsung penyenaraian, seperti fi
penasihat, adalah rendah dan tempoh pemprosesan
pengawalseliaan kini adalah setanding, kalaupun tidak lebih

pantas berbanding dengan pasaran serantau lain.

Pertumbuhan MESDAQ

Untuk memberikan SME dan syarikat permulaan akses
kepada pasaran modal, Malaysia mempunyai bilangan
terbesar syarikat bermodal sederhana dan bermodal kecil
di Asia Tenggara. Khususnya, MESDAQ telah berjaya
menjadi platform penjanaan dana dalam mendorong
pertumbuhan syarikat baru berasaskan teknologi dan
berpercumbuhan tinggi. MESDAQ berkembang daripada
hanya empat penyenaraian dan permodalan pasaran bernilai
RM177 juta dalam tahun 2001 kepada 124 penyenaraian
dengan permodalan pasaran bernilai RM11.07 bilion pada
Disember 2007. Di samping itu, pasaran MESDAQ juga
menikmati kecairan yang memberangsangkan. Bagi tahun

2007, halaju patah balik MESDAQ adalah 159%.

Destinasi Penyenaraian Pilihan

Beberapa langkah telah diambil untuk mengukuhkan posisi
Bursa Malaysia sebagai destinasi penyenaraian pilihan. Untuk
mewujudkan persekitaran bersesuaian yang menggalakkan
perkembangan pesat dalam sektor korporat melalui
penjanaan dana atau aktiviti M&A, SC menyemak garis
panduan berhubung dengan penawaran dan penyenaraian

sekuriti ekuiti untuk—



memudahcarakan dwipenyenaraian dengan
membenarkan syarikat menyenaraikan keseluruhan
modal yang dikeluarkannya dengan 100% fungsi
dagangan penuh merentasi Bursa Malaysia dan bursa

lain;

menggalakkan penyenaraian asing dengan
memperkemas kriteria pengawalseliaan bagi

penyenaraian syarikat dengan operasi asing;

membolehkan penyenaraian syarikat dimasukkan
dalam bidang kuasa asing sejajar dengan amalan
antarabangsa, sambil mengekalkan keperluan bagi
standard perlindungan pemegang saham agar setanding

dengan standard di Malaysia;

memudahkan perolehan aset oleh syarikat tersenarai
yang tidak lagi tertakluk kepada keperluan rekod
prestasi keuntungan melainkan perolehan tersebut
mengakibatkan perubahan dalam pengawalan
pemegang saham, Lembaga Pengarah atau perniagaan

teras;

memansuhkan keperluan bagi syarikat pembangunan
hartanah untuk memiliki bank tanah minimum
sebanyak 500 ekar. Syarikat hartanah kini dinilai
berdasarkan lokasi hartanah, pembangunan boleh kekal,
dan prospek perolehan. Di samping itu, syarikat
hartanah dan pembinaan juga boleh memohon
penyenaraian sama ada melalui permodalan pasaran

atau rekod prestasi pencapaian keuntungan;

memudahcarakan peluang yang lebih besar untuk
pertumbuhan syarikat-syarikat MESDAQ dengan
membolehkannya melaksanakan perolehan yang akan

mengakibatkan perubahan hala perniagaan mereka;

memperkenalkan tempoh pendedahan awam bagi
prospektus IPO supaya proses pengumpulan dana lebih

telus;

menggantikan keperluan bagi unjuran keuntungan
mandatori dengan keperluan yang dipertingkat bagi
Lembaga Pengarah untuk menyediakan “Perbincangan
dan Analisis Pengurusan (MDA)”. MDA menyediakan

perbincangan dan analisis menyeluruh tentang

perniagaan syarikat, keadaan kewangan, dan prospek
dalam pengemukaannya kepada SC, serta dalam
prospektus atau dokumen penawaran lain. Standard
penzahiran baru ditanda aras berbanding dengan
keperluan yang ditetapkan oleh IOSCO dan Standard

Pelaporan Kewangan;

e menggalakkan pemadanan bekalan dan permintaan
yang lebih cekap dengan penetapan harga selepas
penyenaraian yang teratur bagi IPO melalui perubahan
pengawalseliaan untuk menawarkan pilihan “greenshoe

dan mekanisme penstabilan harga bagi IPO;

*  mengenakan moratorium ke atas semua penganjur dan/
atau pemegang saham yang mengawal syarikat IPO
daripada berurusan dalam keseluruhan pegangan

sahamnya selama enam bulan dari tarikh penyenaraian;

*  menetapkan harga [PO minimum sebanyak RM0.50

sesaham; dan

e memansuhkan peraturan SC berhubung dengan
penetapan harga sekuriti dengan pihak yang berkenaan
apabila ia bertindan dengan peruntukan ketat yang
mengawal urus niaga pihak berkenaan dalam Listing

Requirements of Bursa Malaysia Berhad.

Semakan Garis Panduan Produk Berstruktur

Pada 27 April 2007, SC menyemak Guidelines on the
Offering of Structured Products untuk meningkatkan
kecekapan penerbitan dan meminimumkan kos
pematuhan pentadbiran. Garis panduan yang disemak ini
memudahcarakan pengemukaan permohonan bagi program
produk berstruktur dan penerbitan lebih banyak jenis
produk. Ia turut meluaskan kelompok penerbit yang
merangkumi bank asing dan broker skim khas yang kini
dibenarkan mengagihkan produk berstruktur yang
diterbitkan oleh syarikat induknya atau syarikat yang
berkaitan, atau perantara kegunaan khas yang ditajanya.
Dalam memberikan kefleksibelan ini, peruntukan telah
dibuat yang di bawah peruntukan ini penerbit dijangka
memakai standard ketelitian dan ketekunan yang lebih
tinggi, khususnya apabila melaksanakan pengagihan kepada

pelabur individu.

Industri Modal Teroka

Industri modal teroka (VC) merupakan sumber pembiayaan
yang kritikal, yang menggalakkan pewujudan perniagaan dan
keusahawanan serta membantu dalam pembangunan
keseluruhan pasaran modal. Dalam tahun 2007, SC terus
aktif menggalakkan pertumbuhan industri ini sama ada
secara langsung ataupun melalui Majlis Pembangunan Modal
Teroka Malaysia (MVCDC) yang dipengerusikan oleh SC.

Melalui Jawatankuasa Pemandu Projek yang dipengerusikan
oleh SC, MVCDC terlibat dalam kajian tentang
“Pembiayaan untuk Mencapai Ekonomi Inovasi Menjelang
2020.” Kajian ini dijalankan dalam tiga fasa. Fasa pertama
memfokuskan kepada industri modal teroka Malaysia,
pelabur langka, dan syarikat baru. Fasa berikutnya meliputi
geran kerajaan, pembiayaan peringkat akhir daripada
pinjaman mudah, hutang teroka, dan dana ekuiti swasta,
serta syarikat ICT dan biotek dari peringkat baru kepada
peringkat pengembangan atau matang. Akhir sekali, fasa
ketiga meliputi semua mekanisme pembiayaan utama bagi
ekonomi inovasi. Hasil kajian ini, yang akan membentuk
sebahagian daripada Pelan Tindakan Inovasi, dibentangkan
kepada Majlis Inovasi Nasional yang dipengerusikan oleh
Dato’ Seri Abdullah Ahmad Badawi, pada 30 November
2007.

Dalam tahun 2007, MVCDC turut—

* menjalankan kajian tentang pengembangan

pembiayaan sektor swasta bagi industri VC Malaysia;

*  mengadakan Pertemuan Meja Bulat Modal Teroka yang
pertama bagi membincangkan “Mewujudkan Daya
Tarikan Yang Positif dalam Industri Modal Teroka
Malaysia”untuk menggalakkan dialog yang lebih kerap

antara penggubal dasar dengan para pengamal;

*  menaja Bengkel Kemahiran Pengurusan Pelaburan
Eksekutif untuk melatih peserta daripada modal teroka

dan komuniti ekuiti swasta tempatan; dan
*  menganjurkan rundingan industri tentang garis
panduan bertajuk “ Guidelines for the Annual Certification

for Tax Incentives for the Venture Capital Industry”.

Pada 31 Disember 2007, SC menerima lima permohonan

Jadual 1
Majlis MVCDC 2007

. Dato’ Zarinah Anwar (Pengerusi)

Pengerusi, Suruhanjaya Sekuriti

o Dato’ Ibrahim Mahaludin Puteh
Timbalan Ketua Setiausaha (Dasar), Kementerian Kewangan

3 Dato’ Abdul Hanan Alang Endut
Ketua Setiausaha, Kementerian Sains, Teknologi dan
Inovasi

o Dato’ Badlisham Ghazali
Ketua Pegawai Eksekutif, Multimedia Development
Corporation

° Chok Kwee Bee
Pengarah Eksekutif, Bl Walden Management Sdn Bhd

. Husni Salleh
Ketua Pegawai Eksekutif, Malaysia Venture Capital
Management Bhd

o Dato’ Azlin Alias
Ketua Pegawai Eksekutif, Malaysian Technology
Development Corporation

o Ismael Fariz Ali
Pengarah, FirstFloor Capital Sdn Bhd

bagi pengesahan cukai bawah Guidelines for the Annual
Certification for Tax Incentives for the Venture Capital Industry.
Bilangan permohonan mewakili 10% jumlah bilangan VCC
dan VCMC yang didaftarkan dengan SC bagi tahun 2007.

PERSEKITARAN DAGANGAN YANG
BERSESUAIAN

Inisiatif pembangunan sedang dilaksanakan untuk
mengukuhkan kecekapan dan untuk meningkatkan
hubungan pasaran modal domestik Malaysia dengan

pelabur global.

Bursa Malaysia melancarkan platform dagangan
barunya bagi derivatif dan akan melancarkan platform
dagangan ekuiti BursaTrade dalam tahun 2008.
Platform dagangan baru ini akan menyediakan infrastrukeur
yang diperlukan untuk memperkenalkan banyak keupayaan
termaju untuk terus meneguhkan kecairan pasaran.
Sehubungan ini, SC telah memberikan kelulusan, pada
dasarnya, untuk pelancaran Akses Pasaran Langsung (DMA)
bagi derivatif.



Di samping itu, pengenalan semula jualan singkat terkawal
(RSS) serta peminjaman dan pemberian pinjaman stok (SBL)
adalah kritikal dalam mengisyaratkan keterbukaan pasaran
sahamMalaysia yang semakin meningkat. Banyak amalan
penanda aras antarabangsa menganggap adanya RSS dan

SBL sebagai ciri kritikal dalam pasaran modal maju.

Malaysia merupakan pusat global terkemuka bagi
penetapan harga bagi produk kelapa sawit. SC memberikan
kelulusan kepada Bursa Malaysia Derivatives untuk
melancarkan kontrak niaga hadapan minyak kelapa sawit
mentah berdenominasi AS$. Kontrak ini akan membantu
memenuhi permintaan yang semakin meningkat daripada
pengguna minyak makan global untuk berdagang dalam
produk komoditi Malaysia, tanpa terdedah kepada risiko

mata wang.

SC mengetuai pasukan petugas projek yang terdiri daripada
wakil dari Bursa Malaysia dan Persatuan Broker Niaga Hadapan
Malaysia (MFBA), untuk merangka pelan tindakan strategik
bagi menyemak dan mengukuhkan industri derivatif

Malaysia dalam lima bidang strategik yang utama—
*  struktur dan proses industri;

e keupayaan dan saluran pemasaran;

*  kecairan pasaran;

e julat produk; dan

*  kedudukan global.

Dalam inisiatif pembangunan dana dagangan bursa (ETF),
SC turut bekerja rapat dengan pelbagai pihak, termasuk
Bursa Malaysia, peserta ETF domestik dan asing, pemegang
amanah dan penasihat undang-undang, untuk menyemak
garis panduan berhubung dengan ETF bagi mewujudkan
persekitaran yang lebih sesuai dan memudah cara. Di
samping itu, kami memberikan kelulusan, pada dasarnya,
yang membenarkan kerangka kerja jualan singkat untuk

memudahcarakan pembangunan pasaran ETF.

ETF ekuiti pertama di Malaysia dilancarkan oleh
AmlInvestment Bank Group dan disenaraikan di Bursa
Malaysia pada 19 Julai 2007. FBM30etf mengikuti prestasi
30 Indeks Besar FTSE Bursa Malaysia. Dalam bulan Mac

2007, Perdana Menteri turut mengumumkan penubuhan
ETF bernilai RM3.5 bilion yang akan dimulakan oleh

syarikat pelaburan berkaitan kerajaan.

Industri REIT Malaysia turut memperoleh momentum
dengan empat REIT baru yang tersenarai di Bursa Malaysia
dalam 2007. Pemilikan asing dalam syarikat pengurusan
REIT meningkat kepada 70%. Ini adalah untuk
mengukuhkan daya saing serantau bagi industri REIT
Malaysia untuk menarik lebih banyak penyenaraian dan
pelabur global. SC turut mewujudkan persekitaran yang

lebih mudah cara dengan—

*  meminda garis panduan kami untuk mengembangkan

pelaburan yang dibenarkan;

e memperkemas keperluan penilaian dengan piawaian

perakaunan;

*  memberikan lebih fleksibiliti dalam imbuhan Pengurus

dan pemegang amanah REIT; dan

*  memberikan panduan ke atas penetapan unit baru
untuk membiayai perolehan hasil tokok oleh REIT

tersenarai.

Kod Pengambilalihan - Penjelasan dan Semakan

Pada 20 Mac 2007, SC mengumumkan bahawa
permohonan bagi pengecualian daripada melaksanakan
tawaran mandatori dalam keadaan yang timbul daripada
penerbitan sekuriti baru dalam syarikat (Nota Amalan (PN)
2.9.1), pemerolehan wajib bagi saham berbaki sesebuah
syarikat (PN2.9.8), dan syarikat membeli sahamnya
sendiri (PN2.9.10), akan diluluskan dalam masa satu hari
bekerja. Sebelum ini, kelulusan sedemikian mengambil masa
21 hari kerja. Pelaksanaan langkah ini seharusnya
memberikan kesan yang baik ke atas pengambilalihan,
dengan syarat bilangan permohonan adalah besar bagi
pengecualian daripada melaksanakan tawaran mandatori
termasuk bawah nota amalan ini. Justeru, masa untuk
mempertimbangkan dan memproses permohonan akan

berkurangan dengan banyaknya.

Di samping itu, bagi aktiviti pengambilalihan dan

percantuman yang lebih cekap, berdaya saing serta

termaklum, kami mengukuhkan keperluan bahawa
pengumuman segera perlu dibuat. Keperluan tersebut kini
termasuk keadaan yang syarikat tertakluk kepada berita
angin atau spekulasi pengambilalihan, yang terdapat
pergerakan yang tidak diinginkan dalam harga saham, atau
pertambahan volum yang ketara disebabkan oleh
pelaksanaan percantuman dan pemerolehan. Keperluan ini
akan memberikan kejelasan berhubung dengan masa yang

tepat untuk membuat pengumuman kepada pasaran.

Berkuat kuasa pada 28 September 2007, Kod Pengambilalihan
dan Percantuman Malaysia 1998 (Kod Pengambilalihan)
diguna pakai dalam urus niaga peminjaman dan pemberian
pinjaman sekuriti. Ini membawa kepada pengenalan semula
jualan singkat terkawal di bursa stok tempatan, yang mula
dilaksanakan melalui penerbitan Guidelines on Securities

Borrowing and Lending oleh SC.

Langkah SC ini merupakan rentetan daripada pertumbuhan
dan kecanggihan yang berterusan dalam pasaran modal
Malaysia yang paling baik berfungsi dengan meminimumkan
kos geseran pengawalseliaan supaya pengantara pasaran
boleh memberikan tindak balas dengan segera dan
inovatif. Ia akan meningkatkan kecekapan pasaran dan
menggalakkan pengedaran maklumat pasaran yang tepat
pada masanya, terutamanya, memudahcarakan percantuman

dan pemerolehan.

Kami turut membuat pindaan kepada CMSA tentang
peruntukan yang berkait dengan pengambilalihan,
percantuman, dan pemerolehan wajib. Peruntukan ini akan
berkuat kuasa apabila Kod Pengambilalihan, yang kini
sedang disemak oleh SC, berkuat kuasa dalam tahun 2008.

PASARAN MODAL ISLAM

Malaysia mempunyai pasaran modal Islam (ICM) paling
komprehensif di dunia yang disokong oleh infrastrukeur
pengawalseliaan teguh yang menawarkan pematuhan
Syariah dari awal-ke-hujung. Daya saing antarabangsa bagi
ICM Malaysia terus kukuh melalui pengembangan
terjamin dalam kepelbagaian produk, insentif fiskal dan
liberalisasi untuk mengembangkan pangkalan pelanggan

penerbit dan pelabur antarabangsa.

1

Pasaran Sukuk

Pasaran sukuk Malaysia terus mengalami percumbuhan
yang belum pernah dicapai sebelum ini. Dalam tahun 2007,
lebih 76% daripada semua bon yang diluluskan oleh SC
merupakan sukuk — dengan jumlah nilai RM121.3 bilion.!
Sebahagian besar daripada ini adalah struktur inovatif
berdasarkan prinsip yang diterima meluas, seperti

musyarakab, ijarah, dan istisna".

ICM Malaysia terus mengukuhkan reputasinya sebagai
pusat inovasi dalam tahun 2007 dengan penerbitan besar,
seperti sukuk terbesar dan program pembiayaan bon
konvensional bernilai RM60 bilion oleh Cagamas Bhd,
penerbitan sukuk bernilai RM15.4 bilion oleh Binariang
GSM Sdn Bhd, sukukboleh tukar terbesar bernilai AS$850
juta oleh Khazanah Nasional Bhd dan RM3 juta TM Islamic
Stapled Income Securities oleh Telekom Malaysia dan Hijrah
Pertama Bhd (Jadual 2).

SC memperkenalkan kerangka kerja fasilitatif bagi

penerbitan sukuk denominasi mata wang asing untuk

Jadual 2
Program dan Penerbitan Sukuk Terkemuka Dalam Tahun 2007

Penerbit Prinsip Jumlah
SEUED (RM juta)

Cagamas Bhd* Prinsip Syariah 60,000*
Berbilang

Binariang GSM Sdn Bhd Musyarakah 15,366
Telekom Malaysia Bhd & ljarah 2,997
Hijrah Pertama Bhd

Khazanah Nasional Bhd Musyarakah 2,890*
MISC Bhd* Mudharabah 2,500
Cagamas MBS Bhd Musyarakah 2,300
Putrajaya Holdings Bhd* Musyarakah 1,500
Lebuhraya Kajang-Seremban  /stisna’ 1,453
Sdn Bhd (dua terbitan)

Menara ABS Bhd ljarah 1,100
United Growth Bhd* Musyarakah 800

+ Gabungan beberapa bon prinsip Islam dan konvensional
++ Diterbitkan di luar Labuan bernilai AS$850 juta
*  Program

Angka ini meliputi kelulusan gabungan tujuh penerbitan (bon konvensional dan sukuk) dengan saiz terbitan tergabung sebanyak RM89.5 bilion.



mempromosi Malaysia menjadi pusat sukuk antarabangsa.
Penerbit yang layak, seperti bank pembangunan pelbagai
hala, institusi kewangan pelbagai hala, kerajaan asing dan
kerajaan asing kuasi, dan syarikat multinasional yang
menerbitkan sukuk bukan ringgit yang berkadar sekurang-
kurangnya satu A, akan dianggap diluluskan dan boleh juga
ditawarkan kepada pelabur sofistikated dalam negara.
Kerangka kerja baru ini memungkinkan kerja dokumentasi
antarabangsa berdasarkan undang-undang UK dan AS
dan menerima penarafan oleh agensi penarafan kredit
antarabangsa untuk mengurangkan kos penerbitan bagi

penerbit antarabangsa.

Hab bagi Pengantaraan dan Pengurusan Dana

Bajet 2008 melancarkan inisiatif untuk mewujudkan
persekitaran yang sangat liberal dan menyediakan beberapa
insentif untuk menggalakkan kedudukan Malaysia sebagai
hab pengurusan kekayaan dan pengantaraan. Langkah yang
diambil adalah seperti yang berikut:

e Tiga lesen pembrokeran baru yang akan dikeluarkan
kepada syarikat broker saham terkemuka yang dapat
mencari dan mengantara perniagaan dan aliran pesanan

dari Timur Tengah;

e Syarikat pengurusan dana Islam dibenarkan dimiliki

sepenuhnya oleh warga asing;

e RMY7 bilion akan disumberkan keluar oleh Kumpulan
Wang Simpanan Pekerja untuk diuruskan oleh syarikat

pengurusan dana Islam;

e Syarikat pengurusan dana Islam dibenarkan melaburkan

semua asetnya di luar negara;

e Syarikat pengurusan dana diberikan pengecualian cukai
pendapatan ke atas semua fi yang diterima daripada
aktiviti pengurusan dana Islam, sehingga tahun

penilaian 2016; dan

e SCakan memudahcarakan proses pelesenan dan semua
urus niaga dengan agensi kerajaan lain untuk
mempercepat proses kelulusan bagi penubuhan

perniagaan pengurusan dana di Malaysia.

Beberapa garis panduan telah diperkenalkan untuk
memberikan lebih kejelasan dan kepastian tentang

pematuhan Syariah, seperti yang berikut:

e SCmenerbitkan Guidelines on Islamic Fund Management.
Buku ini menggariskan keperluan pematuhan bagi
pengurusan dana Islam dan untuk menjalankan perniagaan

pengurusan dana Islam bawah wadah Islam; dan

e Bursa Malaysia mengeluarkan Best Practices Guidelines
in Islamic Stockbroking. Buku ini menggariskan bahagian
operasi yang utama bagi operasi dan aspek pematuhan

perniagaan pembrokeran saham Islam.

Bursa Malaysia bekerjasama dengan FTSE untuk
melancarkan Indeks Syariah FTSE-Bursa Malaysia Emas
dan Indeks Syariah FTSE-Bursa Malaysia Hijrah untuk
memudahcarakan penanda aras prestasi dan melancarkan
produk berkaitan indeks. Indeks ini adalah berdasarkan
metodologi lebihan masa bebas dan komponen indeks
adalah tertakluk kepada saringan ketat pematuhan Syariah
oleh Majlis Penasihat Syariah (MPS) dan Yassar Research.
Dengan pengenalan dua indeks Syariah ini, MPS
meminda tarikh penerbitan Senarai Sekuriti Patuh Syariah
oleh Majlis Penasihat Syariah Suruhanjaya Sekuriti
daripada diterbitkannya pada hari Jumaat terakhir
dalam bulan April dan Oktober kepada hari Jumaat
terakhir dalam bulan Mei dan November setiap tahun.

Dalam 2007, SC diumumkan sebagai “Pengawal Selia
Terbaik bagi Dana Islam” bagi Anugerah Utama Dana Islam
di Dubai. Anugerah ini mengiktiraf usaha rintis dan
peranan kepimpinan kami dalam pembangunan dan
penggalakkan pasaran modal Islam yang komprehensif.
Ia turut mengiktiraf usaha kerajaan untuk meletakkan
Malaysia sebagai hab kewangan Islam global yang
mengkhusus dalam pengasalan, pengagihan dan dagangan

dana serta pengurusan kekayaan Islam.

Majlis Penasihat Syariah

MPS memainkan peranan yang kritikal dalam menggalakkan
inovasi dalam ICM dengan menyediakan panduan dan
kejelasan yang tepat pada masanya berhubung dengan isu

pematuhan Syariah. Dalam tahun 2007, MPS mengadakan

14> mesyuarat dan membincangkan beberapa isu Syariah.

Keputusan penting SC dinyatakan dalam Jadual 3.

Membina Keupayaan

SC secara aktif mengambil bahagian dalam membina
keupayaan untuk pembangunan ICM. Program Pasaran
Islam (IMP) kami yang dianjurkan setiap tahun oleh
SIDC, telah membina reputasi bagi pemindahan ilmu yang
berkesan dan perkongsian kepakaran di kalangan profesional
pasaran Islam yang mahir. Ia juga membantu meletakkan
SIDC sebagai pusat latihan teknikal ICM yang terkemuka
bawah inisiatif MIFC.

IMP kedua, bertemakan “Menginovasikan Percumbuhan”
telah diadakan dalam bulan Julai 2007. Program ini telah
menarik penyertaan 40 peserta tempatan dan asing dari Maldives,

Brunei, Bangladesh, Uzbekistan, Iran, Jepun dan Mauritius.

SC turut menganjurkan pelbagai persidangan dan seminar
dalam tahun 2007 untuk terus meningkatkan set kemahiran

dalam ICM, seperti:

*  Bengkel Penasihat Syariah tentang produk berstruktur

Islam;

J SC dan Citigroup bersama-sama menjadi tuan rumah

bagi Dialog Syariah Global berjudul “7rend Terkini

Jadual 3

Kafalah (jaminan) tentang modal
musyarakah dan mudharabah

Pelaksanaan pembelian dalam
penstrukturan sukuk

Pajakan hadapan

Kebenaran daripada pemegang cagaran
atau pemilik bersama aset untuk
pensekuritian

Ta'widh (pampasan) atas bayaran lewat
di bawah sukuk musyarakah dan sukuk
mudharabah

Semakan terma dalam dokumen sukuk
melibatkan tarikh matang dan kadar
keuntungan

Sukuk boleh tukar

Keputusan Penting oleh MPS Dalam Tahun 2007

Kafalah ke atas modal musyarakah dan mudharabah dalam bentuk jaminan pihak ketiga
berdasarkan tabarru® (secara sukarela), jaminan pihak ketiga dengan pengenaan fi atau
jaminan melalui dana khas.

Pelaksanaan pembelian ketika kematangan atau ketika berlakunya keingkaran dalam
tempoh sukuk adalah dibenarkan. Peraturan ini dibuat atas dasar pelaksanaan pembelian
dianggap sebagai janji yang akan ditepati oleh penerbit.

Pajakan hadapan adalah dibenarkan. Bayaran pajakan boleh diselesaikan pada permulaan
kontrak jjarah atau melalui persetujuan pembayaran yang disetujui. Jika aset jarah tidak
memenuhi spesifikasi yang dikehendaki oleh penerima pajakan ketika dihantar pada masa
akan datang, pemberi pajakan bertanggungjawab menggantikan aset tersebut.

Aset yang terbeban (sama ada aset yang dicagarkan di bank atau aset yang dimiliki bersama
dengan pihak lain) boleh digunakan sebagai aset asas dalam penstrukturan sukuk dengan
syarat penerbit terlebih dahulu mendapat kebenaran daripada pemegang cagaran atau
pemilik bersama, menurut kes.

Ta'widh dibenarkan bawah sukuk musyarakah dan sukuk mudharabah. Bagaimanapun,
ta’'widh hanya terpakai apabila obligor gagal mengedarkan modal dan memperoleh
keuntungan pada tarikh yang ditetapkan dalam perjanjian. Ta‘widh tidak boleh dipakai
untuk keuntungan yang dijangka.

Dalam tempoh sukuk, semakan terma dalam dokumen sukuk, seperti lanjutan tarikh matang
dan semakan kadar keuntungan, akan menjejaskan kontrak asal (aqd) sukuk dengan teruk.
Oleh itu, semakan hanya boleh dilaksanakan dengan terlebih dahulu membatalkan
kontrak awal. Selepas itu, kontrak baru yang menyatakan tarikh matang baru hendaklah
dilaksanakan untuk menggantikan kontrak terdahulu.

Penerbitan sukuk boleh tukar adalah dibenarkan selagi sukuk tersebut distrukturkan
berdasarkan prinsip Syariah, seperti musyarakah, mudharabah dan ijarah.

> Ini termasuk Mesyuarat Khas MPS yang diadakan untuk menyemak status Syariah syarikat di peringkat pra-IPO.



Pasaran Sukuk’. Dialog ini berjaya menarik lebih
daripada 100 sarjana Syariah dan profesional pasaran

tempatan dan antarabangsa; dan

e SC dan Bursa Malaysia sama-sama menganjurkan
Program Pendidikan Pembrokeran Saham Islam sebagai
sebahagian daripada pengenalan pertamanya untuk
memperkenalkan pemakaian Syariah dalam

perkhidmatan pembrokeran saham Islam.

TADBIR URUS KORPORAT

Sejajar dengan saranan Bajet 2008, Kod Tadbir Urus
Korporat Malaysia telah dipinda untuk memasukkan
amalan terbaik terkini untuk meningkatkan standard
tadbir urus korporat di Malaysia, dan menanda aras
kerangka kerja tadbir urus korporat Malaysia terhadap
kerangka kerja dalam bidang kuasa lain. Semakan Kod
Tadbir Urus Korporat Malaysia ini telah menambah baik
bidang yang berikut:

o Komposisi, kelayakan dan kekerapan mesynarar

Jawatankuasa audit

Untuk mengukuhkan peranan jawatankuasa audit,
semua anggota jawatankuasa audit hendaklah pengarah
bukan eksekutif dan celik kewangan. Sekurang-
kurangnya seorang hendaklah terdiri daripada anggota
persatuan atau badan perakaunan. Di samping itu,
jawatankuasa audit hendaklah bermesyuarat dengan
juruaudit luaran tanpa kehadiran lembaga eksekutif,

sekurang-kurangnya dua kali setahun.

*  Kelayakan pengarah
Kod Tadbir Urus Korporar Malaysia yang disemak
memberikan lebih kejelasan berhubung dengan aspek
jawatankuasa pencalonan perlu membuat pertimbangan
semasa mengesyorkan calon pengarah. Kriteria yang

disarankan adalah seperti yang berikut:

—  kemahiran, pengetahuan, kepakaran dan

pengalaman;
—  profesionalisme;

—  integriti; dan

—  bagi pengarah bukan eksekutif bebas, jawatankuasa
pencalonan hendaklah turut menilai keupayaan
mereka untuk melaksanakan tanggungjawab/
fungsi sebagaimana yang diharapkan daripada

mereka.

Jawatankuasa pencalonan hendaklah turut memastikan
bahawa penaksiran dan penilaiannya didokumentasikan

dengan betul.
*  Kepentingan fungsi audit dalaman

Kod Tadbir Urus Korporar Malaysia yang disemak
mengiktiraf kepentingan fungsi audit dalaman
dengan menghendaki semua syarikat mempunyai
audit dalaman. Selanjutnya, ketua audit dalaman
hendaklah melapor terus kepada jawatankuasa
audit untuk mengekalkan kebebasan fungsi audit

dalaman.

Penarafan yang Bertambah Baik oleh Bank Dunia
Dalam Perlindungan Pelabur

Pasaran modal kita terus menerima laporan yang positif
berhubung dengan kerangka kerja tadbir urus korporatnya,
terutamanya berhubung dengan perlindungan pelabur.
Dalam Doing Business 2007, Bank Dunia meletakkan kita
di tangga keempat tertinggi di dunia bagi perlindungan
pelabur, selepas New Zealand, Singapura, dan Hong Kong.
Ini merupakan suatu peningkatan sejak tahun lalu apabila

kita berada pada tangga kelima.

Kerangka Kerja Pengawasan bagi Juruaudit

Selepas pengumuman Bajet 2008 dan sebagai maklum balas
kepada penemuan percanggahan dalam penyata kewangan
sesetengah PLC, kami kini merumuskan kerangka kerja yang
teguh untuk juruaudit sejajar dengan amalan terbaik
antarabangsa. Kerangka kerja pengawasan juruaudit yang
bebas dan berkesan akan memberikan mekanisme
pemantauan yang diperlukan untuk memastikan penyata

kewangan teraudit PLC adalah tepat dan andal.

Kami telah mengadakan rundingan yang panjang lebar
dengan pihak berkepentingan yang berkenaan, termasuk

badan perakaunan profesional, agensi pengawalseliaan, dan

Jadual 4
Di manakah Pelabur Dilindungi dan Tidak Dilindungi?

Paling Kedudukan| Kurang Kedudukan
Dilindungi Dilindungi
1 164

New Zealand Albania

Singapura 2 Gambia 165
Hong Kong, B Rwanda 166
China

Malaysia 4 Venezuela 167
Kanada 5 Djibouti 168
Ireland 6 Swaziland 169
Israel 7 Lao PDR 170
Amerika Syarikat 8 Vietnam 171
United Kingdom 9 Tajikistan 172
Afrika Selatan 10 Afghanistan 173

Sumber: Bank Dunia, 2007.

masyarakat perniagaan untuk mendengar pandangan dan
maklum balas berhubung dengan pembentukan kerangka
kerja pengawasan juruaudit yang bebas. Maklum balas
industri menunjukkan terdapat sokongan kukuh bagi
pembentukan kerangka kerja untuk juruaudit syarikat awam

yang ditanda aras menurut amalan terbaik antarabangsa.

SC turut menubuhkan Pasukan Petugas Tahap Tinggi yang
dianggotai oleh profesional dalam bidang ini, pengawal selia,
dan industri untuk membentangkan kerangka kerja
pengawalseliaan pengawasan audit yang sewajarnya kepada

kerajaan dalam suku tahun pertama 2008.

TANGGUNGJAWAB SOSIAL KORPORAT

Terdapat peningkatan besar dalam bilangan inisiatif
tanggungjawab sosial korporat (CSR) dalam 2007. Institut
Tanggungjawab Sosial Korporat Malaysia (ICRM)
mengadakan dialog tentang “G3 — Melaporkan Kemapanan,
Adakah Ini Relevan kepada Malaysia?” untuk mengetengahkan
perkembangan tanggungjawab korporat global dan
kerelevanannya kepada PLC Malaysia.

UNDP Malaysia dan ICRM menutup persidangan CSR

keduanya, yang bertema “Meningkatkan Standard” pada
23 Ogos 2007 yang didahului oleh dua bengkel tentang ‘CSR
Strategik untuk Perniagaan Mapan’. SC turut mengambil
bahagian dalam Jawatankuasa Bayangan Nasional tentang
Tanggungjawab Sosial yang bertanggungjawab menyediakan
perspektif nasional terhadap Garis Panduan ISO tentang
Tanggungjawab Sosial.

BADAN PEMBANGUNAN INDUSTRI SEKURITI

Landskap perkhidmatan kewangan yang berubah pantas
telah mentakrif semula spesifikasi kerja tradisi, meningkatkan
permintaan terhadap set kemahiran bagi pelbagai fungsi
dari pejabat operasi hinggalah bilik dagangan dan
antara muka pelanggan. Profesional pasaran semakin perlu
dilengkapi keupayaan dan ilmu untuk bertindak secara
proaktif terhadap perkembangan yang berkembang pesat

merentasi seluruh spektrum pasaran modal.

SC mengkorporatkan Pusat Pembangunan Industri
Sekuriti (SIDC) supaya ia dapat menyahut cabaran yang
lebih besar dalam pembangunan keupayaan. Pada
12 Mac 2007, SIDC diperbadankan sebagai subsidiari
milik penuh SC dan dilancarkan dengan rasminya pada
30 Julai 2007. SIDC menjadi Securities Industry
Development Corporation. SIDC yang dikorporatkan
akan mencari peluang perniagaan baru yang tidak terhad
melalui pertimbangan pengawalseliaan. Ia akan mempunyai
kefleksibelan yang lebih untuk bekerja dengan rangkaian
rakan kongsi yang lebih luas untuk memenuhi permintaan
tempatan dan global. Evolusi SIDC telah diiktiraf dalam
CMP sebagai kaedah untuk terus mengukuhkan pembinaan

keupayaan dalam pasaran modal.

SIDC yang bebas kini turut dapat membangunkan secara
bersama program dan acara latihan dalam perkongsian dengan
industri, menawarkan perkhidmatan rundingan, dan
membangunkan program berkaitan pasaran modal yang baru
sebagai cadangan komersial. Sebagai contoh, siri pertama
program Pendidikan Pelabur Institusi dianjurkan bersama oleh
Aberdeen Asset Management, BNP-Paribas dan Nomura
Securities. Kejayaan program ini membawa kepada permintaan
agar program tersebut diadakan dua kali setahun, dan pihak
penaja bersetuju untuk berbuat demikian. Lama-kelamaan,
SIDC akan menjadi swabiaya, sebuah entiti bebas yang

programnya dirangka untuk memenuhi keperluan pasaran.



SIDC juga telah mula melaksanakan Inisiatif Transformasi
Industri CMDF selama lima tahun bernilai RM36 juta untuk
meningkatkan kemahiran industri. Dengan SIDC beralih
menjadi pelaksana dan pembekal perkhidmatan latihan
berkualiti bagi industri, SC akan memfokuskan kepada
peranan pengawasannya berhubung dengan pembinaan

keupayaan dan pendidikan pelabur.

KERJASAMA ANTARABANGSA

Persetujuan Pengiktirafan Bersama Antara SC
dan Dubai Financial Services Authority

SC dan Dubai Financial Services Authority (DESA)
menandatangani perjanjian pengiktirafan bersama dalam
bulan Mac 2007, membuka gerbang untuk pengagihan dan
pemasaran rentas sempadan dana Islam antara Malaysia
dan Pusat Kewangan Antarabangsa Dubai (DIFC).
Persetujuan antara pengawal selia ini merupakan yang
pertama seumpamanya diadakan antara dua pasaran Islam.
Untuk ini, SC dan DFSA dianugerahi “Pengawal Selia
Terbaik bagi Dana Islam” dalam Anugerah Utama Dana
Islam yang pertama kali diadakan di Dubai.

Persetujuan ini bertujuan meningkatkan hubungan ICM
Malaysia dengan rangkaian ICM global. Ia membolehkan
pengagihan dan pemasaran rentas sempadan dana Islam
antara SC dengan DIFC. Bawah perjanjian ini, dana Islam
yang diluluskan oleh SC boleh dipasarkan dan diagihkan
di DIFC, dengan campur tangan pengawalseliaan yang
minimum. Pada masa yang sama, dana Islam yang
didaftarkan dengan DFSA akan diberikan akses kepada
pelabur Malaysia. Pengantara pasaran modal Malaysia
akan mendapat faedah daripada gerbang ini untuk
mengagihkan dana Islamnya ke pasaran yang semakin
pantas berkembang sementara pelabur Malaysia akan
mendapat akses kepada pelbagai dana Islam daripada
DIFC. Kedua-dua pengawal selia akan bekerja rapat untuk
menyelia dan menguatkuasakan undang-undang sekuriti
untuk melindungi pelabur.

Forum Pasaran Modal ASEAN

SC mempengerusikan Forum Pasaran Modal ASEAN
(ACMF), kumpulan ketua dan pegawai kanan pengawal selia
sekuriti ASEAN. ACMF bermesyuarat dua kali dalam tahun
2007, di Kuala Lumpur dan Manila. Perbincangannya
difokuskan kepada kemajuan usaha ACMF dalam

mengharmonikan standard pengawalseliaan dalam ASEAN.
Dalam pertemuan di Manila yang lalu, SC dilantik untuk

mempengerusikan ACMF bagi tiga tahun berturut-turut.

Penandatangan MMoU I0SCO

SC diterima sebagai penandatangan bagi Memorandum
Pelbagai Hala IOSCO bagi Memorandum Persefahaman
Berhubung dengan Rundingan dan Kerjasama dan
Pertukaran Maklumat (MMoU) yang mengukuhkan lagi
usaha penguatkuasaan dan penyeliaan kami. MMoU dilihat
sebagai tanda aras antarabangsa bagi kerjasama dan
perkongsian maklumat untuk membanteras penipuan rentas
sempadan dan pelanggaran undang-undang sekuriti yang
lain. Ia juga membantu meningkatkan keseluruhan tahap
perlindungan pelabur dalam pasaran. Malaysia merupakan
satu daripada pasaran membangun yang layak menjadi

penandatangan bagi MMoU IOSCO.

Kumpulan Kerja EMC I0SCO Berhubung dengan
Pengawalseliaan Pasaran Sekunder

SC merupakan anggota aktif IOSCO dan mempengerusikan
Kumpulan Kerja Jawatankuasa Pasaran Membangun (EMC)
IOSCO Berhubung dengan Pasaran Sekunder. Kumpulan
Kerja ini mempunyai 80 anggota agensi pengawalseliaan
pasaran membangun, dan membincangkan pelbagai isu
berkaitan dengan pasaran sekuriti, seperti pembangunan
bursa, isu penjelasan dan penyelesaian, dan pembangunan

pasaran bon korporat.

Laporan Kumpulan Kerja tersebut tentang “Faktor Yang
Mempengaruhi Kecairan Dalam Pasaran Membangun” telah

diterima dalam mesyuarat Jawatan Pasaran Membangun

IOSCO di Dubai dalam tahun 2007.

Jawatankuasa Serantau Asia-Pasifik IOSCO

IOSCO-APRC merupakan satu daripada empat
jawatankuasa serantau IOSCO dengan 25 anggota yang
mewakili pengawal selia sekuriti daripada 21 negara di rantau
Asia-Pasifik. APRC bertemu dua kali setahun dalam tahun
2007, pertama di Mumbai dan kali keduanya di Seoul.

Mandat semasa APRC termasuk pengiktirafan bersama

bagi skim pelaburan kolektif (CIS) yang disasarkan kepada
memudahcarakan penawaran rentas sempadan CIS
di kalangan ahli APRC berdasarkan pematuhan satu
kerangka kerja. Dalam mesyuarat IOSCO APRC di Seoul
dalam bulan November 2007, Pengerusi SC menyampaikan
pembentangan berhubung dengan “Perkembangan terkini

dalam penyeliaan sekuriti”.

Mesyuarat Menteri Kewangan APEC Ke-14

Dalam Mesyuarat Menteri Kewangan Kerjasama Ekonomi
Asia-Pasifik (APEC) yang diadakan di Coolum, Australia
dalam bulan Ogos 2007, perbincangan tentang “Menjadikan
Pasaran Modal Swasta Berfungsi Lebih Baik” memfokuskan
kepada:

*  keperluan untuk berubah supaya konsisten dengan

keutamaan pembangunan ekonomi; dan

*  kepentingan mengukuhkan institusi kewangan dan
kerangka kerja pengawalseliaan untuk meningkatkan

integrasi pasaran serantau dan antarabanggsa.

Berhubung dengan “Ketelusan dan Kemapanan Penyata
Kira-kira Awam”, para menteri membincangkan keperluan
untuk menyokong kemapanan fiskal berterusan dan

mengesahkan set prinsip untuk terus memacu kemajuan.

Menteri Kewangan ASEAN

Dalam Mesyuarat Menteri Kewangan ASEAN Ke-11 di
Chiang Mai, Thailand dalam bulan April 2007, Menteri
Kewangan ASEAN mengumumkan penubuhan Mekanisme
Pembiayaan Infrastruktur ASEAN (AIFM) dan menugaskan

Malaysia mengetuai Pasukan Petugas Tahap Tinggi untuk
mewujudkan dana dan mengenal pasti inisiatif untuk
menarik penyertaan sektor swasta dalam projek infrastrukeur

serantau.

Para Menteri Kewangan mengiktiraf bahawa pembangunan
infrastruktur adalah kritikal untuk mempercepat
pertumbuhan dan integrasi serantau. AIFM dicadangkan
agar menguatkuasakan pengantaraan simpanan serantau
yang besar ke dalam negara anggota dengan tahap
pembangunan infrastruktur yang rendah. Ia akan bergerak
ke arah mencapai wawasan mewujudkan Komuniti
Ekonomi ASEAN menjelang tahun 2015 oleh Pemimpin
ASEAN di Sidang Kemuncak yang diadakan di Singapura
dalam bulan November 2007.

SC juga mengambil bahagian dalam Seminar Tahunan
Pelabur Menteri Kewangan ASEAN Ke-4 yang diadakan di
New York dalam bulan Oktober 2007. Jerayawara yang
diadakan bertujuan mempromosikan ASEAN sebagai kelas
aset kepada pelabur global dan mendukung tema “ASEAN

Tanpa Sempadan — Meluncur Gagah Bersama-sama’”.

Persetujuan Perdagangan

Dalam tahun 2007, SC mengambil bahagian dalam
rundingan berhubung dengan komitmen Malaysia dalam
kerangka kerja berbilang hala berhubung dengan sektor
pasaran modal. Terdapat kemajuan besar dalam pake;j
keempat komitmen Perjanjian Kerangka Kerja ASEAN
tentang Perkhidmatan (AFAS) untuk meliberalisasikan akses
pasaran. Pusingan keempat dan kelima rundingan
perdagangan dengan AS bermula pada awal 2007 dan banyak
membincangkan akses pasaran kepada sektor perbankan,

insurans dan pasaran modal.



Bahagian Empat

Meningkatkan keupayaan dan
keberkesanan kami

Kami telah menanda aras masa pemprosesan bagi
kelulusan, yang dibandingkan dengan bidang kuasa
yang paling kompetitif, bagi mengurangkan masa ke
pasaran dan menjaga supaya kos pengawalseliaan
rendah. Bagi proses kelulusan, kami setanding dengan
pasaran yang lebih maju dari aspek penting seperti
kepantasan, kecekapan dan bertepatan masa.

Kami komited dalam memperkukuh dan menangani

mana-mana bidang yang masih tidak cekap.

MENINGKATKAN KEUPAYAAN DAN KEBERKESANAN

KAMI

PENGENALAN

SC memperkenalkan pelbagai inisiatif dalam tahun 2007
untuk meningkatkan keupayaan dan keberkesanan kami.
Kami melabur dalam kakitangan kami dan teknologi
maklumat, dan memperbaiki lagi proses kerja kami untuk
mencapai kecekapan dalam penyampaian perkhidmatan dan

kecemerlangan operasi.

Kami membuat reka bentuk proses yang baru untuk
mengukuhkan budaya kerjasama di seluruh SC dan
memperkenalkan konsultasi pra-pengemukaan untuk
memberi perkhidmatan yang lebih baik kepada pasaran.
Kami juga membuat kaji selidik pasaran yang mendalam
untuk mendapatkan maklum balas terhadap prestasi kami
supaya kami boleh memperbaikinya lagi. Pada
keseluruhannya, pemegang kepentingan kami berkata

bahawa kualiti perkhidmatan kami terus bertambah baik.

Aset terpenting SC ialah kakitangan kami. Pada tahun ini,
keupayaan kami untuk menarik dan mengekalkan tenaga
kerja telah bertambah. Strategi merekrut secara inovatif dan
dari sumber dalaman diguna pakai untuk mengisi bakat SC
di semua peringkat dengan individu yang sesuai. Pelaburan
kami dalam pembangunan modal insan juga termasuklah
pembelajaran yang berterusan dan program pembangunan

untuk menanam budaya kerja cemerlang.

MENINGKATKAN KETELUSAN DAN KECEKAPAN

Kami terus memberikan tempoh masa pemprosesan yang
lebih cepat dalam urusan kami dengan peserta pasaran dan

pemegang kepentingan yang lain, dan meningkatkan tahap

ketelusan keputusan kami dengan menyiarkan rancangan

proses kami yang diperbaiki di laman web SC. Ini termasuk:

e Pengurusan aduan dan satu panduan mengenai

“Bagaimana saya hendak membuat aduan?”;

e Proses kelulusan skim pelaburan kolektif seperti “Proses
Kelulusan Tawaran Awam Awal (IPO) bagi amanah
pelaburan hartanah (REIT) di Malaysia” dan

“Penubuhan dana unit amanah”;

e Pengambilalihan dan percantuman, khususnya “Proses
kelulusan permohonan pengambilalihan dan

percantuman di Malaysia”; dan
*  Proses kelulusan PDS di Malaysia.

Dari segi dalaman, kami terus memberi ganjaran kepada
usaha kerjasama yang menggalakkan amalan kerja yang cekap
dan berkesan di seluruh organisasi. Semua jabatan membuat
tinjauan dan memperbaiki proses urusan utama. Penyebab
kelewatan dan pertindanan disingkirkan melalui proses
perekayasaan. Hala tuju proses yang dipertingkat ini diberi
kepada semua kakitangan melalui Intranet. Kami juga
meletakkan petunjuk prestasi utama (KPI) minimum pada
kadar pencapaian 90% bagi semua permohonan yang dibuat
kepada SC untuk dipertimbangkan, dan disiapkan dalam

masa yang ditetapkan dalam piagam masa.

Penemuan utama daripada penilaian kami terhadap
permohonan adalah kadar tinggi pengemukaan yang tidak
patuh pada garis panduan SC. Contohnya termasuklah
pengemukaan yang tidak lengkap bagi cadangan untuk

kelulusan menggunakan pendekatan penilaian, dan

penzahiran yang tidak cukup bagi cadangan untuk kelulusan,
menggunakan pendekatan pengisytiharan. Kami mendapati
yang kami memberi nasihat dan/ atau mencari maklumat
tambahan untuk memproses permohonan ini,
mengakibatkan tekanan masa yang ketat untuk memenuhi

piagam penyampaian perkhidmatan.

Berdasarkan penemuan ini, kami memperkenalkan
rundingan pra- pengemukaan bagi semua cadangan korporat.
Ini memberi kami peluang untuk memberikan perkhidmatan
yang lebih baik kepada pasaran dengan memberi nasihat
mengenai interpretasi kepada pelbagai akta, garis panduan
dan keperluan penzahiran, serta menstrukeurkan transaksi
mengikut prinsip Syariah. Kami menonjolkan bidang-bidang
yang kami rasa akan mendedahkan pelabur kepada risiko
tinggi, dan membantu untuk mencari penyelesaian bagi

cadangan tersebut.

Dengan proses dalaman yang telah dipertingkat, kami
melihat hasil yang bertambah baik di kad skor kami. Kami
menonjolkan secara suku tahunan, sebab-sebab penolakan
cadangan korporat, dan ini membantu kami memperbaiki
kualiti pengemukaan kepada kami, serta membantu
syarikat dalam usaha penjanaan dana. Kami memenuhi
piagam masa kami pada 92% daripada permohonan yang
dikemukakan, justeru melebihi KPI 90% yang ditetapkan
bagi tahun lepas.

Carta 1
Permohonan yang Menepati Piagam Masa pada Tahun
2007

Perancangan Urusan Bersepadu

Pelan urusan tahunan SC dirumuskan dengan mengambil
kira pelan strategik jangka panjang dan menilai
pembangunan pasaran untuk menangani cabaran dan
risiko dengan secukupnya, akibat daripada perubahan

yang kerap berlaku dalam ekonomi dan di pasaran.

Proses perancangan tahunan bermula dengan tinjauan
strategi jangka panjang, seperti CMP dan Rancangan
Malaysia ke-9, serta satu penilaian isu dan risiko yang
strategik untuk memastikan keutamaan bagi tahun
tersebut. Tema ini diserapkan ke dalam matlamat dan
strategi untuk menyokong pencapaian keutamaan
strategik. Matlamat dan strategi urusan kemudian diserapkan
ke dalam program kerja terperinci yang menetapkan

penyampaian dan petunjuk prestasi utama.

Perancangan urusan dan proses belanjawan digabungkan
untuk menjadi proses tunggal. Ini akan membantu mencapai
pertalian antara strategi dan peruntukan sumber,
menghasilkan penjimatan masa di seluruh organisasi dan

lebih meningkatkan penjajaran matlamat.

MENGUMPIL TEKNOLOGI MAKLUMAT

Sistem Untuk Pemegang Kepentingan Dalaman
dan Luaran

Pada tahun tersebut, SC menambah baik dengan ketara,
kecekapan operasi urusan dengan menggunakan teknologi
maklumat (IT) ke dalam proses urusan teras kami. Kami
mempertingkat sistem yang sedia ada dan membina sistem
baru di mana perlu. Kami mengautomasikan lagi proses
kelulusan cadangan korporat supaya fungsi pengawal kami
menjadi lebih berkesan. Sistem baru disediakan untuk
pengawasan dan penguatkuasaan bagi memudahcarakan

campur tangan pengawalseliaan yang lebih proakif.

Untuk memudahcarakan pengemukaan yang lebih cekap dan
tepat pada masanya daripada pemegang kepentingan luaran,
sistem baru telah diperkenalkan untuk menambah baik

keupayaan pelaporan dan pemprosesan pengemukaan.



Sistem tersebut ialah Sistem Laporan Elektronik (ERS) bagi
unitamanah dalam bulan September dan sistem Permohonan
Pelesenan Elektronik (ELA) yang lebih baik dalam bulan

November.

ERS membolehkan pelaporan bulanan dibuat dalam talian
bagi tujuan statistik dan kepatuhan oleh syarikat pengurusan
unit amanah (UTMC) kepada SC. Ini bermakna tempoh

masa yang lebih cepat untuk pengeluaran statistik industri.

ELA yang baru ini memenuhi keperluan bawah CMSA
yang memperkenalkan sistem pelesenan tunggal dalam
bulan September 2007. Selain daripada melaksanakan sistem
maklumat, fokus telah diberikan kepada keselamatan
menyeluruh ke atas infrastruktur teknikal kami. Dalam
tahun 2007, kami menaiktaraf rangka kerja Sistem
Pengurusan Keselamatan Maklumat (ISMS) bagi platform
ERS kami yang menerima pensijilan ISO 27001:2005 pada
bulan Ogos 2007.

Projek Pangkalan Data Pasaran Modal

Kami telah memulakan projek jangka panjang untuk
membina pangkalan data yang komprehensif dan
berwibawa untuk statistik pasaran modal. Pengumpulan
statistik pasaran modal yang cekap akan menambah baik
pengumpulan data dan kualiti data. Penyebaran cekap
statistik pasaran modal yang andal dan tepat pada
masanya, akan membantu SC dalam mengendalikan
fungsi kawal selia, penyeliaan dan pembangunan dengan
lebih berkesan. Pangkalan data tersebut juga akan
menyediakan platform untuk perkongsian maklumat dan
mengukuhkan keupayaan pembentukan dan penganalisisan

organisas.

Dalam tahun 2007, kami menubuhkan reka bentuk
pangkalan data dan memulakan reka bentuk model data
yang terperinci untuk pelbagai komponen pangkalan

data.

PEMBANGUNAN MODAL INSAN

SC mengguna pakai falsafah pengurusan modal insan

yang holistik, yang memfokuskan kepada manusia,

pengurusan prestasi, maklumat dan aliran kerja.
Dalam tahun 2007, program pembangunan modal insan
kami terus memfokuskan kepada menarik dan mengekalkan
bakat, mengekalkan keupayaan teras, menggalakkan
budaya prestasi cemerlang, menggalakkan integriti tinggi dan
kebertanggungjawaban di kalangan kakitangan SC, serta
membangunkan program pembinaan kepimpinan pasaran

modal kami.

Menarik dan Mengekalkan Bakat

Amalan HR kami mengarah kepada memberi motivasi
dan mengekalkan calon terbaik untuk memenuhi
matlamat dan objektif organisasi. Kami merekrut dan
mengambil calon yang mempunyai pengalaman, kepakaran
dan sikap yang bersesuaian, dan apabila diambil kerja,

kami terus mengurus pembangunan dan kerjaya mereka.

Dalam tahun 2007, perekrutan kakitangan ditambah lagi
melalui pemberian biasiswa, perekrutan luaran melalui
iklan, dan pengambilan siswazah baru. Pengambilan dalaman
dikendalikan melalui tawaran terbuka (OR), pertukaran

dalaman dan peminjaman, dan latihan kerja.

Program Biasiswa SC, yang memberi biasiswa kepada
warga muda Malaysia yang terbaik dan bijak, yang
kemudiannya kembali untuk kerjaya menarik di SC,
meningkat tiga kali ganda. Kami menawarkan biasiswa bagi
15 pengajian peringkat A-Level dan pengajian bebas di
universiti tempatan dan luar negara. Kini dalam tahun ke-
12, Program Biasiswa SC ialah komponen penting dalam
saluran bekalan bakat, dan sepanjang beberapa tahun, 80
pemegang biasiswa telah berjaya dibawa menyertai tenaga

kerja kami.

Bakat baru dari luar terus diambil kerja melalui pendekatan
perekrutan baru. Ini termasuk penrekrutan siswazah baru
yang mempunyai kelayakan akademik yang kukuh, yang
kami latih sebagai Eksekutif Pengurusan Siswazah (GME).
GME ini digilirkan di pelbagai jabatan untuk mendapat
pendedahan kepada pelbagai fungsi kawal selia sebelum
menjawat jawatan tertentu. Program GME telah bermula
pada bulan Ogos 2005, menarik sejumlah 56 GME ke
dalam tenaga kerja, dengan 34 daripadanya menyertai
kami dalam tahun 2007.





